
ᐊᕙᑎᓕᕆᓂᕐᒥᒃ ᖃᓄᐃᑦᑕᐃᓕᒪᓂᕐᒧᑦ 
ᓇᓗᓇᐃᒃᑯᑕᐃᑦ ᐃᓄᖕᓄᑦ

ᖃᐅᔨᒪᑎᑦᑎᔾᔪᑏᑦ ᐱᔾᔪᑎᖃᖅᑐᑦ ᐊᕙᑎᖕᓂᒃ 
ᖃᓂᒻᒪᒍᑎᖃᖅᑕᐃᓕᒪᓂᕐᒧᑦ ᐃᓱᒪᓘᑕᐅᔪᑦ ᐊᒻᒪᓗ  
ᖃᓄᖅ ᐊᓯᔾᔨᔾᖅᑐᐃᔪᓐᓇᕐᒪᖔᖅᐸᑦ ᐊᖏᕐᕋᕆᔭᕐᓂ. 

ᐊᖏᕐᕋᒥ ᖃᓄᐃᖏᓐᓂᕆᔭᐃᑦ

ᖃᓄᐃᓕᐅᕈᓐᓇᕐᓃᑦ!



  ᐊᖏᕐᕋᐃᑦ 

ᖃᓄᐃᓐᓇᖏᕝᕕᒋᕙᐃᑦ



ᐊᖏᕐᕋᒥ ᖃᓄᐃᖏᓐᓂᕆᔭᐃᑦ

ᐊᖏᕐᕋᕆᔭᐃᑦ ᖃᓄᐃᓇᖏᕝᕕᒋᕙᐃᑦ − ᓲᖃᐃᒻᒪ 
ᑕᐃᑲᓂ ᐊᖏᕐᕋᖅᓯᒪᓪᓗᑕ ᐱᖃᑎᒋᓱᕆᔭᕗᑦ ᐃᓚᕗᑦ, 
ᐱᖃᑎᐊᓗᕗᑦ, ᓇᒡᓕᒋᔭᕗᓪᓗ. ᐊᖏᕐᕋᖅᓯᒪᒃᑲᐅᓂᑦᑎᓐᓄᑦ, 
ᐊᖏᕐᕋᕆᔭᕗᑦ ᖃᓄᐃᓇᖏᕝᕕᒋᕙᖕᒥᔭᕗᑦ.

ᓱᓕᔫᕗᖅ ᓂᕆᑦᑎᐊᖃᑦᑕᕐᓂᖅ ᐊᒻᒪᓗ 
ᐃᖃᐃᓕᓴᖃᑦᑎᐊᖃᑦᑕᕐᓂᖅ ᓯᓂᑦᑎᐊᖃᑦᑕᕐᓂᕐᓗ 
ᐱᐅᔫᖕᒪᑕ ᖃᓄᐃᓇᖏᓐᓂᕐᒧᑦ. ᑭᓯᐊᓂᓕ, ᐊᓯᖏᓐᓂᒃ 
ᐊᔪᕐᓇᖏᒃᑐᑯᓗᖕᓂᒃ ᐊᑐᕈᓐᓇᕆᕗᒍᑦ ᐅᔾᔨᖅᑐᕈᑎᒋᓗᒋᑦ 
ᐊᖏᕐᕋᕆᔭᐃᑦ ᖃᓄᐃᓇᖏᑦᑐᒥᒃ ᐊᕙᑎᖃᕐᓂᖓᓂᒃ 
ᐃᓕᖕᓄᑦ ᐃᓚᖕᓄᓪᓗ. 

ᖃᓄᐃᓇᖏᕝᕕᒋᕙᐃᑦ ᐊᖏᕐᕋᕆᔭᐃᑦ 
ᓴᓇᔭᐅᓯᒪᔪᑦ ᐊᑐᔭᕐᓂᖅᑐᑦ ᓇᓗᓇᐃᒃᑯᑕᐃᑦ 
ᖃᐅᔨᒪᑎᑦᑎᔾᔪᑏᑦ ᐃᒡᓗᕕᑦ 
ᐃᓗᐊᓂ ᐊᕙᑎᖕᓂᒃ ᐊᒻᒪᓗ ᖃᓄᖅ 
ᐊᒃᑐᐃᓂᖃᕈᓐᓇᕐᒪᖔᑦ ᖃᓄᐃᖏᓐᓂᕐᓄᑦ. 
ᐃᓚᖃᖅᐳᖅ ᐊᑐᕈᓐᓇᑦᑎᐊᖅᑐᓂᒃ 
ᖃᐅᔨᕚᓪᓕᖅᑎᑦᑎᔾᔪᑎᒃᓴᓂᒃ ᖃᓄᖅ 
ᐊᓯᔾᔨᖅᓯᔪᓐᓇᕐᒪᖔᖅᐲᑦ ᐊᖏᕐᕋᕕᑦ ᐃᓗᐊᓂ, 
ᐊᒻᒪᓗ ᐊᑐᒐᒃᓴᐃᑦ ᑎᑎᕋᖅᑕᐅᓯᒪᓪᓗᑎᒃ 
ᑕᒡᕙᓂ. ᐅᖃᐅᓯᓗᐊᕐᓂᐊᖅᐳᑦ 
ᓇᓗᓇᐃᒃᑯᑕᕐᓂᒃ ᒪᑯᐊ:

ᐃᒡᓗᑉ ᐃᓗᐊᓂ ᐊᓂᕐᓂᖅ

ᐱᕐᕙᓛᓂᖅ

ᐃᒪᖅ ᐃᒥᖅᑕᐅᓲᖅ

ᓂᕿᑦ ᐅᓗᕆᐊᓇᖏᓐᓂᖏᓐ

ᓴᓇᖑᐊᖃᑦᑕᕐᓂᖅ ᓴᓇᐅᒐᓕᐅᖃᑦᑕᕐᓂᖅ 
/ᐃᕿᐊᖑᔭᐅᑎᒃᓴᐃᑦ

ᖃᐅᔨᒪᓇᓱᐊᖃᑦᑕᕐᓂᖅ 
ᖃᓄᐃᓕᖓᓕᕈᑕᐅᔪᓐᓇᖅᑐᓂᒃ



ᐊᖏᕐᕋᒥ ᖃᓄᐃᖏᓐᓂᕆᔭᐃᑦ   ᖃᓄᐃᓕᐅᕈᓐᓇᕐᓃᑦ!   ᐃᒡᓗᑉ ᐃᓗᐊᓂ ᐊᓂᕐᓂᖅ

ᐃᒡᓗᑉ ᐃᓗᐊᓂ ᐊᓂᕐᓂᖅ 
ᐊᓂᖅᓵᖅᑐᖅᑕᐅᕙᒃᑐᖅ ᐊᓂᕐᓂᖅ ᐃᒡᓘᑉ ᐃᓗᐊᓃᑦᑐᖅ ᓱᓇᖃᕈᓐᓇᕐᒪᑦ 
ᐱᐅᔪᓐᓃᕈᑕᐅᔪᓐᓇᖅᑐᓂᒃ ᐊᒻᒪᓗ ᐅᓗᕆᐊᓴᖅᑐᓂᒃ ᖃᓄᐃᖏᓐᓂᑦᑎᓐᓄᑦ. 
ᐅᑭᐅᒃᑯᑦ, ᐃᑎᖅᓯᒪᐃᓐᓇᒐᓚᓲᖑᓕᖅᑎᓪᓗᑕ, ᒪᑐᔭᐅᓯᒪᑦᑎᐊᖅᑐᑦ 
ᐃᓗᐊᓂ ᓴᐳᓐᓂᐊᖅᑕᐅᓯᒪᓪᓗᑕ ᓯᓚᒥᒃ, ᐃᒡᓘᑉ ᐃᓗᐊᓃᑦᑐᖅ ᐊᓂᕐᓂᖅ 
ᐱᑐᖃᐅᓗᐊᓕᕆᓐᓇᕐᒪᑦ, ᐊᒻᒪᓗ ᐃᓚᖃᓕᕈᓐᓇᖅᓱᓂ ᐱᔪᒪᔭᐅᖏᑦᑐᓂᒃ. 
ᑕᒪᒃᑯᐊ ᐃᓚᖃᕈᓐᓇᖅᐳᑦ ᑎᐹᑯᒥᒃ ᐳᔪᕐᓗᖕᒥᒃ, ᓴᓂᖃᖅᑐᓂᒃ ᐊᓂᕐᓂᕐᒥ, 
ᐅᖁᐃᓐᓇᐅᓕᕈᓐᓇᕐᓂᖅ ᐊᓯᖏᓐᓂᓗ ᐃᓚᒃᓴᕆᔭᐅᖃᑦᑕᖅᑐᓂᒃ 
ᐱᑕᖃᖃᑦᑕᖅᑐᓂ ᓇᑎᒃᓴᔭᕐᓂᒃ, ᕿᔪᖕᓂᒃ ᓴᓂᕋᓕᐊᖑᒐᔪᒃᑐᓂ, 
ᒥᖑᐊᕐᓂᒃ/ᐊᒥᐊᕐᓂᒃ, ᓂᐱᑦᑕᐅᑎᓂ ᐊᒻᒪᓗ ᐃᒡᓗᕐᔪᐊᑉ ᖁᓛᓂ 
ᐃᓕᐅᖃᖅᑕᐅᓯᒪᖃᑦᑕᖅᑐᓂᒃ.   

ᖃᓄᐃᑦᑑᖕᒪᑕ ᑎᒥᒧᑦ ᐱᐅᔪᓐᓃᕈᑕᐅᔪᓐᓇᖅᑐᑦ?
ᐃᓚᖏᑦ ᖃᓄᐃᓕᔾᔪᑕᐅᔪᓐᓇᖅᑐᑦ ᑕᒪᑐᒥᖓ ᓄᑕᐅᖏᓗᐊᖅᑐᒥᒃ 
ᓴᓗᒪᖏᑦᑐᒥᒃ ᐊᓂᖅᑐᐃᓐᓇᕐᓂᖅ ᒪᑯᓄᖓ ᐱᔾᔪᑕᐅᓕᖃᑦᑕᖅᐳᑦ. 

•	 ᐊᓂᖅᓵᖅᑐᑦᑎᐊᖃᑦᑕᕈᓐᓃᕐᓂᖅ

•		 ᖁᐃᖅᑐᕐᓂᖅ

•		 ᑕᒋᐅᒃᓴᓂᖅ

•	 ᐃᔨᓗᖕᓂ, ᑲᒃᑭᓖᓐᓇᕐᓂᖅ, ᐃᒡᒋᐊᒃᑯᓪᓗ ᐅᖏᓚᖕᓂᖅ

•		 ᐊᓂᖅᓵᖅᑐᕈᓐᓇᐃᓪᓕᑳᓪᓚᖃᑦᑕᕐᓂᖅ	



ᑕᐃᒪᐃᒃᑲᓗᐊᖅᑎᓪᓗᒍ, ᐱᓕᕆᔪᓐᓇᑐᑎᑦ ᑕᒪᒃᑯᐊ ᓴᕿᐅᒪᖁᓇᒋᑦ ᐊᓂᖅᓵᖅᑐᖅᑕᕐᓂᒃ ᐃᓚᑎᓪᓗᒍ. ᑕᒪᔾᔭ 
ᑕᒡᕙ ᐊᔪᕐᓇᖏᑦᑐᑯᓗᐃᑦ ᐱᒋᐊᑎᑦᑐᓐᓇᖅᑕᑎᑦ ᐃᒡᓗᐃᑦ ᐃᓗᐊᓂ ᐊᓂᓵᖅᑐᖅᑕᐃᑦ ᐱᐅᓂᖅᓴᐅᓕᓂᖓᓄᑦ, 
ᐅᓗᕆᐊᓇᙱᓐᓂᖅᓴᐅᓗᓂᓗ ᖃᓄᐃᖏᓐᓂᕐᒧᑦ. 

ᐃᒡᓗᑉ ᐃᓗᐊᓂ ᐊᓂᕐᓂᖅ

ᖃᐅᔨᒪᔭᒃᓴᐃᑦ – ᖃᓄᐃᓕᐅᕈᓐᓇᖅᐱᑦ?

ᐃᓚᖓ ᐊᔪᕐᓇᖏᓛᖅ ᐱᐅᓂᖅᐹᕐᓗ ᓴᐳᓐᓂᐊᖅᓯᔾᔪᑦ ᐊᓂᖅᓵᖅᑐᖅᑕᒥᒃ ᐊᖏᕐᕋᒥᒃ ᐱᔾᔪᑎᖃᖅᐳᖅ 
ᓈᒪᔪᒥᒃ ᐊᓄᕆᖃᖅᑎᑦᑎᖃᑦᑕᕐᓂᖅ. ᑕᐃᒫᒃ ᐲᔭᖅᑕᐅᔪᓐᓇᕐᒪᑦ ᐱᑐᖃᐅᓕᖅᑐᖅ ᐊᓂᕐᓂᖅ 
ᐊᓂᖅᓵᖅᑐᖅᑕᐃᑦ, ᒥᑭᒡᓕᑎᕈᑕᐅᓗᓂᓗ ᓱᕈᕐᓇᖅᑐᓂᒃ ᐃᒡᓗᕕᑦ ᐃᓗᐊᓂ.

•	 ᐊᑐᖃᑦᑕᕐᓗᒋᑦ ᓂᕿᓕᕆᕕᖕᓂ ᐊᓇᕐᕕᖕᓂᓗ ᐊᓂᕆᓕᐅᕈᑎᕋᓛᑦ, ᐱᑕᖃᖅᐸᑕ;

•	 ᐊᑐᖃᑦᑕᕐᓗᒋᑦ ᐋᕿᐅᒪᑦᑎᐊᕐᓗᒋᓪᓗ ᐊᓂᕆᓕᐅᕈᑎᕋᓛᑦ ᒪᓕᒡᓗᒋᑦ ᓴᓇᔨᐅᔪᑦ 
ᓇᓗᓇᐃᒃᑯᑕᐅᑎᑕᖏᑦ; ᐊᒻᒪᓗ

•	 ᓄᑖᒥᒃ ᐊᓂᖅᓵᒐᒃᓴᖃᖅᑎᑦᑎᕙᒡᓗᑎᑦ ᐃᓛᓐᓂᓚᐅᓱᖓᖅ ᒪᑐᐃᖅᑕᐅᑲᐃᓐᓇᖃᑦᑕᕐᓗᑎᒃ 
ᐃᒐᓛᑦ ᐊᒻᒪᓗ ᐅᒃᑯᐊᑦ ᓯᓚᑦᑎᐊᕙᐅᓕᕌᖓᑦ.

ᐱᒻᒪᕆᐅᓗᐊᖏᑦᑐᓪᓗᓐᓃᑦ ᖃᓄᐃᓕᐅᕈᑏᑦ − ᓲᕐᓗ ᑲᒥᓪᓚᖃᑦᑕᕐᓂᖅ ᐃᑎᕌᖓᕕᑦ ᐅᕝᕙᓗᓐᓃᑦ 
ᐊᓯᔾᔨᕐᓗᒋᑦ ᐊᓐᓄᕌᑎᑦ ᐊᖏᕐᕋᕌᖓᕕᑦ−ᒥᑭᒡᓕᕙᓪᓕᕈᑕᐅᔪᓐᓇᕐᒥᔪᑦ ᓱᕈᕐᓂᒃ ᐃᐱᕐᓂᒡᓗᓐᓃᑦ 
ᐃᓚᓕᖕᓂᒃ ᐊᖏᕐᕋᕕᑦ ᐃᓗᐊᓄᐊᖅᑎᑦᑕᐃᓕᒪᓗᒋᑦ. ᑕᒪᒃᑯᐊ ᐱᐅᓯᒃᓴᐃᑦ ᐱᒻᒪᕆᐊᓗᐊᒃᑲᓐᓂᖅᐳᑦ 
ᐃᖅᑲᓇᐃᔭᖃᑦᑕᕈᕕᑦ ᐅᕝᕙᓗᓐᓃᑦ ᐊᐅᓪᓚᖃᑦᑕᕈᕕᑦ ᐊᒃᑐᖅᑕᐅᔪᓐᓇᖅᑐᓂᒃ ᓴᓇᓯᒪᔪᓂᒃ ᑎᒥᖕᓄᑦ 
ᐅᓗᕆᐊᓇᕈᓐᓇᖅᑐᓂᒃ ᖃᓄᐃᖏᓐᓂᕐᒧᑦ. 

ᐊᖏᕐᕋᒥ ᖃᓄᐃᖏᓐᓂᕆᔭᐃᑦ   ᖃᓄᐃᓕᐅᕈᓐᓇᕐᓃᑦ!   ᐃᒡᓗᑉ ᐃᓗᐊᓂ ᐊᓂᕐᓂᖅ

1.	 ᑎᐹᑯᒥᒃ ᐳᔪᖅ  
ᐃᓚᖏᑦ ᐊᑲᐅᖏᓕᐅᕈᑕᐅᓂᖅᐹᖑᔪᖅ ᐊᒥᓱᓂᒃ ᐊᖏᕐᕋᕆᔭᐅᔪᓂᒃ 
ᑎᐹᑯᒥᒃ ᐳᔪᕐᓗᒃ, ᐃᑳᕈᓐᓇᕐᒪᑦ ᑭᒡᓕᐊᒍᑦ, ᐊᑖᒍᑦ ᐊᕙᓗᐊᒍᓪᓗᓐᓃᑦ 
ᐅᒃᑯᐊᑦ, ᑕᐃᒪᐃᓐᓂᖏᓐᓄᑦ ᐃᓂᖃᖏᓚᖅ ᐊᒃᑐᖅᑕᐅᓯᒪᖏᑐᒥᒃ 
ᐊᖏᕐᕋᒥ ᓄᓇᒃᑰᕈᒻᒥᓗᓐᓃᑦ ᑎᐹᑯᒥᒃ ᐳᔪᕐᒥᒃ. ᑐᖁᓐᓇᖅᑐᑦ 
ᐃᓚᔭᐅᓯᒪᔪᑦ ᑎᐹᑯᒧᑦ ᐳᔪᖅ ᐱᑕᖃᐃᓐᓇᕈᓐᓇᕐᒥᔪᖅ ᓯᒡᒐᓕᖅᑐᖅᑎᐅᔪᖅ 
(ᓱᐴᖅᑐᖅᑎ) ᖃᒪᑦᑎᐊᓂᒃᑲᓗᐊᖅᑎᓪᓗᒍ ᓯᒡᒐᓕᐊᕐᓂᓕᒃ. ᓯᒡᒑᕐᒥᒃ, 
ᓱᐳᖅᑑᓂᒥᓂᒡᓗᓐᓃᑦ. ᑕᒪᓐᓇ ᑕᐃᔭᐅᕙᒃᐳᖅ ᐱᖓᔪᒋᔭᐅᔪᖅ ᐳᔪᖅᒥᒃ.  

ᓲᖅ ᐃᓱᒪᓘᑎᒋᕙᕗᑦ?
ᐃᓚᔭᐅᓯᒪᔪᑦ ᐃᓗᐊᓂᒃ ᐱᖓᔪᒋᔭᐅᔪᒥᒃ ᐳᔪᕐᓗᖕᒥᒃ ᐊᔪᓕᖅᓯᒪᔪᓐᓇᖅᑐᖅ 
ᓄᔭᕐᒥ, ᐅᕕᓂᒃ, ᐊᓐᓄᕌᒃᓴᔭᐃᑦ, ᓇᑎᒃᓴᔭᖅ, ᐃᒃᓯᕚᕐᕖᑦ, ᐱᖑᐊᓂᓗᓐᓃᑦ. 
ᐊᖏᒡᓕᕙᓪᓕᐊᑐᐃᓐᓇᕈᓐᓇᖅᑐᑦ ᖃᖓᖑᖅᐸᓪᓕᐊᖏᓐᓇᕐᑐᒥᒃ, 
ᖃᖓᑐᐃᓐᓇᖅ ᐃᒃᑭᑦᑎᔪᖃᕌᖓᑦ ᓯᒡᒐᓕᕐᒥᒃ, ᐳᔪᕐᓗᐃᑦ 
ᐊᔪᖅᐸᓪᓕᐊᒃᑲᓐᓂᑐᐃᓐᓇᓕᕆᓪᓗᑎᒃ ᐃᓄᐃᑦ ᐳᕙᖏᓐᓂ ᑎᒥᖏᓐᓂᓗ. 

•	 ᐅᔾᔨᖅᑐᕐᓗᑎᑦ ᐊᖏᕐᕋᐃᑦ ᓄᓇᒃᑰᕈᑏᓪᓗ ᐳᔪᕐᓗᖃᕐᕕᐅᖏᓐᓂᖏᓐᓂᒃ 
ᐊᔪᕐᓇᖏᓐᓂᓕᒫᖅ

•	 ᓴᐳᓐᓂᐊᖅᓯᒪᓗᑎᑦ ᐃᓕᖕᓄᒃ ᐃᓚᖕᓂᒡᓗ ᓯᒡᒐᓕᕐᒥᒃ ᐳᔪᕐᒥᒃ, 
ᐊᐱᕆᖃᑦᑕᕐᓗᒋᑦ ᑕᐃᒃᑯᐊ ᓱᐴᖅᑐᓲᑦ ᓱᐴᖅᑐᖃᑦᑕᖁᓗᒋᑦ ᓯᓚᒥ, 
ᖃᓂᖏᑦᑐᒥᒃ ᐅᒃᑯᐊᕐᓂᒃ ᐃᒐᓛᕐᓂᒡᓗ ᐊᖏᕐᕋᕐᓂᒃ.

•	 ᐃᓕᓯᓗᑎᑦ ᐳᔪᕐᒥᒃ ᖃᐅᔨᓴᕈᑎᒥᒃ ᐊᖏᕐᕋᕐᓄᑦ.

ᖃᐅᔨᒪᔭᒃᓴᐃᑦ – ᖃᓄᐃᓕᐅᕈᓐᓇᖅᐱᑦ?

2.	 ᐅᖅᑯᒃ
ᐅᖅᑯᒃ ᖃᓄᐃᑦᑐᑐᐃᓇᐅᖕᒪᑦ ᐱᕈᖅᑐᓕᒃ ᐊᒥᓱᓂᒃ ᐊᒥᐊᖃᖅᑐᖅ, ᐱᕈᕈᓐᓇᖅᑐᖅ ᒪᓴᐅᓂᖏᓐᓂᒃ 
ᕿᓂᐸᓂᐅᔪᓂᓗᓐᓃᑦ ᐃᓗᐊᓂ ᐊᖏᕐᕋᕕᑦ. ᐅᖅᑯᒃ ᐱᕈᕈᓐᓇᖅᐳᖅ ᓇᓂᑐᐃᓐᓇᑦᑎᐊᖅ ᖃᐅᓯᖅᑐᖃᓗᐊᖅᑐᒥ  
ᐃᒪᕐᒥᒃ ᑯᑐᒡᕕᐅᖏᓐᓇᖅᑐᓂᒃ, ᓂᕿᓕᐅᕐᕕᖕᓂ, ᐅᕕᓂᖕᓂᐊᕐᕕᖕᓂ, ᐅᓕᑦᑐᖃᖅᑐᓂᒃ, ᐊᓯᖏᓐᓂᒡᓗ. ᐱᕈᕈᓐᓇᖅᑐᖅ 
ᕿᔪᖕᒥ, ᐸᐃᐹᕐᒥ/ᐊᓕᓚᔪᕐᒥ, ᐊᓐᓄᕌᒃᓴᔭᓂ, ᐸᓂᖅᑐᓂ ᓴᓂᕋᓕᐊᖑᓯᒪᔪᓂ ᐃᒡᓗᒥ, ᐃᓗᐹᕈᑎᓂᒃ ᐃᒡᓗᒥ, ᐃᓗᐊᓂ 
ᓴᓂᕋᐃᑦ ᐃᒡᓗᒥ, ᖁᓛᓂᓪᓘᓐᓃᑦ ᐃᒡᓗᕕᑦ ᐃᓕᐅᖃᐃᕕᐅᓯᒪᓂᖏᓐᓂ. ᐅᖅᑯᒃ ᐱᕈᕈᓐᓇᖅᓯᓲᖅ ᒪᓴᐅᓂᕐᒥᒃ 
ᑭᓂᐸᓂᕐᒥᓗᓐᓃᑦ, ᐱᐅᖏᑐᒥᒃ ᐊᓂᕐᓂᓕᐅᖅᐸᓪᓕᐊᖃᑕᐅᔪᓐᓇᕆᕗᖅ ᐊᓂᓵᖅᑐᖅᑕᐅᔪᒥᒃ. 

ᑕᐃᒪ ᐅᖁᒃ ᖃᐅᓯᕐᓂᖃᕆᐊᖃᕋᒥ ᐱᕈᕈᓐᓇᕐᓂᕐᒧᑦ, ᖃᐅᓯᐅᓗᐊᖅᑎᑦᑎᑕᐃᓕᒪᓂᖅ ᐊᓂᕐᓂᕐᒥᒃ ᐃᒡᓗᕕᓪᓗ 
ᖄᖓᓃᓐᓂᕆᔭᐅᔪᓂᒃ ᐊᖏᕐᕋᕐᒥ, ᐱᐅᓂᖅᐹᖑᕗᖅ ᐅᓗᕆᐊᓇᖅᑐᖃᓕᖅᑎᑦᑕᐃᓕᒪᔪᓐᓇᕐᓂᕐᒧᑦ ᐅᖅᑯᖕᒥᒃ.  

ᓲᖅ ᐃᓱᒪᓘᑎᒋᕙᕗᑦ?
•	 ᐅᖅᑯᒃᑕᖃᓕᕌᖓᑦ ᐱᕈᖅᑐᓂᒃ ᐃᓗᐊᓂ ᐊᖏᕐᕋᕐᓃᕕᑦ, ᐃᓱᒪᓘᑕᐅᓕᕈᓐᓇᕐᒪᑕ ᖃᓄᐃᓐᓂᕐᒧᑦ. 

ᐅᖅᑯᒦᑐᖃᓲᖑᖕᒪᑦ ᓱᕈᕐᓇᖅᑐᓂᒃ ᐊᒻᒪᓗ ᑕᑯᒃᓴᐅᖏᑦᑐᓂᒃ ᖁᐱᕐᕈᓕᑦ ᐆᒪᔪᓂᒃ. ᖃᓄᐃᓕᓇᕈᓐᓇᕐᓂᖏᑦ 
ᐅᖅᑯᖕᒥᒃ ᐊᔾᔨᒌᖏᑦᑐᓐᓇᕐᒪᑕ ᓲᕐᓗ ᐃᒃᐱᒋᔭᐅᖏᑦᑐᒥᒃ ᐊᒃᓱᒻᒪᕆᒃ ᑎᒥᒧᑦ ᓈᒻᒪᒋᔭᐅᖏᑦᑐᒧᑦ ᐊᒻᒪᓗ 
ᖃᓂᒪᒍᑕᐅᔪᓐᓇᕐᓂᕐᒧᑦ.

•		 ᓯᖓᐃᔪᑦ/ᓇᔾᔨᔪᑦ ᐊᕐᓇᐃᑦ, ᓄᑕᕋᓛᑦ, ᐃᓐᓇᑐᖃᐃᑦ ᑕᐃᒃᑯᐊᓪᓗ ᖃᓄᐃᑦᑐᑦ ᑎᒥᒥᒍᑦ, ᓲᕐᓗ 
ᐊᓂᖅᓵᑦᑎᐊᕈᓐᓇᖏᓐᓂᕐᒥᒃ ᖃᓂᒪᓂᖃᖅᑐᑦ ᐅᕝᕙᓗᓐᓃᑦ ᓴᙱᓗᐊᓕᖅᑐᒥᒃ ᑎᒥᖓᓂ ᐅᓇᑕᐅᑎᖏᑦ 
ᖃᓂᒪᕐᓂᕐᒥᒃ, ᐅᓗᕆᐊᓇᖅᑐᒦᓐᓂᖅᓴᐅᓲᖑᕗᑦ ᐅᖁᖃᖅᑐᒦᕌᖓᒥᒃ. ᑐᑭᓯᓂᐊᕐᕕᒋᓂᐊᖅᐸᐃᑦ ᐋᓐᓂᐊᓯᐅᖅᑏᑦ 
ᐃᓱᒪᒋᒍᕕᐅᒃ ᑭᓇᑐᐃᓐᓇᖅ ᐅᓗᕆᐊᓇᖅᑐᒦᑐᐃᓐᓇᕆᐊᖃᕐᓂᖓᓂᒃ ᑕᒪᑐᒥᖓ.



•	 ᐊᑲᐅᖏᓕᐅᕈᑕᐅᔪᖅ ᐱᒋᐊᖃᑦᑕᖅᑐᖅ ᐅᖅᑯᒃᓴᑕᖃᓕᕌᖓᑦ ᐱᕈᖅᑐᒥᒃ 
ᐊᖏᕐᕋᕆᔭᐅᔪᒥ. ᐅᔾᔨᖅᑐᑦᑎᐊᖃᑦᑕᕐᓂᐊᖅᐳᑎᑦ ᖃᐅᔨᓴᖃᑦᑕᕐᓗᑎᑦ 
ᐅᖅᑯᑕᖃᓕᕐᒪᖔᑦ.

• ᐃᓛᓐᓂᒃᑯᑦ ᐅᖅᑯᒃᑕᖃᖃᑦᑕᖅᑐᖅ ᑕᑯᒃᓴᐅᖏᑦᑐᒥᒃ. ᑎᐱᖃᓲᖑᕗᑦ 
ᓄᓇᔅᓱᓐᓂᒥᒃ ᖃᐅᔨᒪᓇᕈᑕᐅᓲᑦ ᐅᖁᖅᓯᒪᔪᖃᕐᓂᕐᒥᒃ. ᑭᓯᐊᓂ 
ᑎᐱᖃᖅᑐᐃᓐᓇᐅᖃᑦᑕᖏᒻᒥᔪᑦ, ᑕᒪᕐᒥᒃ ᐅᖅᑯᐃᑦ. ᓇᐃᒪᖏᒃᑲᓗᐊᕈᕕᑦ, 
ᖃᐅᔨᓂᐊᖃᑦᑕᕐᓗᒋᑦ ᒥᑭᔫᑏᑦ ᖃᐅᓯᕋᔪᒃᑐᑦ, ᑭᓂᐸᓂᐅᕙᒃᑐᑦ ᐅᕝᕙᓗᓐᓃᑦ 
ᑯᑐᒡᕕᐅᕙᒃᑐᑦ, ᖃᐅᓯᐅᖏᓐᓇᐅᓗᐊᖃᑦᑕᖅᐸᑕ ᐱᕈᕐᕕᐅᓕᕈᓐᓇᕐᒪᑕ 
ᐅᖅᑯᖕᒧᑦ. 

•	 ᐊᖏᕐᕋᐃᑦ ᐸᓂᖅᓯᒪᑎᑦᑎᐊᖃᑦᑕᕐᓗᒍ.

• ᖃᐅᔨᓗᒋᑦ ᐋᖅᑭᒃᑕᐅᑎᓪᓗᒋᓪᓗ ᑯᑐᒃᐸᒃᑐᑦ ᐃᒪᕐᒥᒃ.

•	 ᐊᓐᓄᕌᑎᑦ ᓇᑎᕐᒦᑎᖃᑦᑕᖏᖔᕐᓗᒋᑦ, ᐃᓕᐅᖃᐃᓂᐊᖅᐳᑎᑦ ᓂᒃᓯᖕᓂᒃ 
ᓂᕕᖓᖃᑦᑕᕈᓐᓇᕐᓂᐊᕋᕕᒋᑦ ᐅᓐᓄᕌᑎᑦ, ᐸᓂᖅᓯᒪᐃᓐᓇᕐᓂᐊᕐᒪᑕ.

•	 ᐃᒡᓖᑦ ᓇᑎᕐᒦᑎᖏᓪᓗᒍ ᐊᓂᕐᓂᖃᕈᓐᓇᕐᓂᐊᕐᒪᑦ ᐊᑖᓂ ᐊᒡᕙᖅᐱᑦ.

ᖃᐅᔨᒪᔭᒃᓴᐃᑦ – ᖃᓄᐃᓕᐅᕈᓐᓇᖅᐱᑦ?

ᐊᖏᕐᕋᒥ ᖃᓄᐃᖏᓐᓂᕆᔭᐃᑦ   ᖃᓄᐃᓕᐅᕈᓐᓇᕐᓃᑦ!   ᐃᒡᓗᑉ ᐃᓗᐊᓂ ᐊᓂᕐᓂᖅ



ᐃᒡᓗᑉ ᐃᓗᐊᓂ ᐊᓂᕐᓂᖅ

ᐃ
ᒡᓗ

ᑉ 
ᐃ
ᓗ
ᐊ
ᓂ
 ᐊ

ᓂ
ᕐᓂ

ᖅ

•	 ᖃᐅᔨᒍᕕᑦ ᐅᖅᑯᐃᓐᓇᐅᓂᕐᒥᒃ ᓯᑎᔪᑦ ᖄᖏᓐᓂ, ᐊᖏᕐᕋᒥ;

• ᓴᓗᒻᒪᖅᓴᕐᓗᒋᑦ ᐅᖅᑰᓂᖏᑦ ᐃᕐᒥᐅᑎᒧᑦ ᐃᒪᕐᒧᑦ ᐸᓂᖅᑎᑦᑎᐊᕐᓗᒋᓪᓗ ᖄᖏᑦ. 
ᓴᓗᒻᒪᖅᓴᕈᓐᓇᖅᑕᑎᑦ “ᒥᑭᔫᑏᑦ” ᐅᖁᐃᑦ, (ᐱᖓᓱᓂᒃ ᐊᒥᓲᓂᓖᑦ, ᐊᑐᓂ ᒥᑭᓐᓂᖅᓴᐅᒍᑎᒃ 
ᑭᑉᐹᕇᒃᑐᒥᒃ ᒦᑕᒥᒃ) ᐃᓕᖕᓂᒃ. ᓴᐳᓐᓂᐊᕈᑎᒃᓴᐃᑦ ᐊᑐᕆᐊᖃᕋᔭᖅᑐᑦ ᒪᑯᐊ:

-	 ᐅᓗᕆᐊᓇᕇᒃᑯᑏᑦ ᐃᒡᒐᑦ ᐃᒡᒐᕐᔪᐊᓪᓗᓐᓃᑦ;

-	 ᐃᒋᑦᑐᓐᓇᕐᓂᐊᖅᑕᐃᑦ ᑮᓇᑉᐸᒃ; ᐊᒻᒪᓗ

-	 ᐊᒡᒐᒃ ᓴᓗᒻᒪᖅᓴᐅᑏᒃ.

• ᓄᑕᕋᓛᑦ ᐃᓚᑎᓪᓗ ᐊᓯᖏᑦ ᐊᓂᖅᓵᑦᑎᐊᕈᓐᓇᖏᑦᑐᑦ, ᑎᒥᒥᒍᓪᓗᓐᓃᑦ ᓈᒻᒪᒋᔭᖃᖏᑦᑐᑦ 
ᐊᓯᖏᓐᓂᓗᓐᓃᑦ ᖃᓂᒻᒪᓂᖃᖃᑦᑕᖅᑐᑦ ᓇᔪᕆᐊᖃᖏᑦᑐᑦ ᓴᓗᒻᒪᖅᓴᖅᑕᕐᓂᒃ ᐅᕝᕙᓗᓐᓃᑦ 
ᖃᓂᒋᔭᓂᖏᓪᓗᑎᒃ ᓴᓗᒪᖅᓴᐃᓂᕐᓂᒃ.

•	 ᐊᖏᕐᕋᕆᔭᐃᑦ ᐱᑕᖃᖅᐸᑦ, ᐃᑭᓪᓗᒋᑦ ᐊᓂᕆᓕᐅᕈᑎᑦ ᓂᐅᖅᑐᒐᒃᓴᖃᑦᑎᐊᕐᔫᒥᓂᐊᕐᒪᑕ 
ᓯᓚᒥᖔᖅᑐᒥᒃ.

•	 ᐃᑲᔪᖅᑕᐅᔪᒪᓂᐊᖅᐳᑎᑦ ᑲᒪᔨᐅᔪᓄᑦ 
(ᓲᕐᓗ ᓄᓇᓕᖕᓂ ᕼᐊᒻᒪᓚᑦᑯᓂᓗᓐᓃᑦ)  
ᐅᖅᑰᓂᐅᔪᖅ ᐊᖏᓂᖅᓴᐅᒃᐸᑦ ᐊᑕᐅᓯᕐᒥᒃ  
ᑭᑉᐹᕇᒃᑐᒥᒃ ᒦᑕᒥᒃ.



3.	 ᓴᓃᕐᒥ ᐳᔪᐃᑦ ᖁᐱᕐᕈᐃᓪᓗ  
ᐃᒡᓗᒥ ᓴᓃᑦ ᖁᐱᕐᕈᐃᑦ ᐱᑕᖃᖅᐳᑦ ᑕᒪᐃᓐᓂᑲᓴᒃ ᐊᖏᕐᕋᕆᔭᐅᔪᓂ. 
ᓴᓂᕐᒥ ᐳᔪᕐᓂ ᖁᑉᐱᕈᖏᑦ ᒥᑭᓗᐊᒧᑦ ᑕᑯᒃᓴᐅᖏᒪᑕ ᐃᓄᐃᑦ 
ᑕᑯᔪᓐᓇᖅᑕᖏᓐᓂ. ᐃᒡᓕᕐᓃᖃᑦᑕᖅᐳᑦ, ᓇᑎᒃᓴᔭᕐᒥ, ᐃᒃᓯᕚᕐᕕᖕᓂ, 
ᐊᑭᓯᖕᓂ ᕿᐱᖕᓂᓗ. ᑕᒪᒃᑯᐊ ᒥᑭᒡᓕᑎᖅᑕᐅᓯᒪᒍᑎᒃ ᐳᔪᕐᒦᑦᑐᑦ 
ᖁᑉᐱᕐᕈᐃᑦ ᐊᒻᒪᓗ ᓴᓃᑦ ᐊᖏᕐᕋᒥ ᐊᑲᐅᖏᓕᐅᕈᑎᑦ, 
ᐱᔾᔪᑕᐅᔪᓐᓇᕐᓂᖏᓐᓄᑦ ᑎᒥᒧᑦ ᓈᒻᒪᒋᔭᐅᔪᓐᓃᕈᓐᓇᕐᓂᖅ, 
ᐊᓂᖅᓵᖅᑐᑦᑎᐊᕈᓃᕐᓂᕐᒧᑦ, ᐊᓯᖏᓄᓪᓗ ᐊᓂᓵᖅᑐᕈᓐᓇᕐᓂᕐᒧᑦ 
ᐊᑲᐅᖏᓕᐅᕈᑕᐅᕙᒃᑐᓄᑦ.

ᓲᖅ ᐃᓱᒪᓘᑕᐅᕙ?
ᐃᓱᒪᓘᑕᐅᖕᒪᑕ ᓴᓂᕐᒥᒃ ᐳᔪᕐᒥ ᖁᑉᐱᕐᕈᐃᑦ ᐃᓚᖏᑦ ᐃᓄᐃᑦ ᑎᒥᒥᓄᑦ 
ᓈᒻᒪᒋᖏᒻᒪᒋᑦ. ᓴᕿᐅᒪᓕᖃᑦᑕᕐᒪᑕ ᑎᒥᒧᑦ ᓈᒻᒪᒋᔭᐅᖏᓐᓂᖏᑦ 
ᓴᓂᕐᒥᒃ ᖁᑉᐱᕈᐃᑦ ᓱᕐᓗ ᑕᒋᐅᒃᓴᐃᓐᓇᓕᕐᓂᖅ, ᐊᓃᖅᓵᑦᑎᐊᕈᓐᓇᕐᓂᕐᒧᑦ 
ᐊᑲᐅᖏᓕᐅᕈᑎᖃᕐᓂᖅ, ᐊᒥᕐᓗᓕᕐᓂᖅ ᐊᒻᒪᓗ (ᐃᓚᖏᓐᓂᓗᓐᓃᑦ) 
ᐊᓂᖅᓵᕈᓐᓇᐃᓪᓕᑲᐃᓇᖃᑦᑕᕐᓂᖅ. ᐊᒥᓱᑦ ᐃᓄᐃᑦ ᐊᑐᓕᖃᑦᑕᖅᑐᑦ 
ᐳᔪᕐᓗᐃᑦ ᐱᓕᕆᐊᖑᓂᖏᓐᓂ ᓴᓃᓐᓇᐅᓪᓗᑎᒃ ᓴᖅᑭᐸᒃᑐᑦ 
ᓴᓗᒻᒪᖅᓴᐃᔪᓂ. 

ᐊᖏᕐᕋᒥ ᖃᓄᐃᖏᓐᓂᕆᔭᐃᑦ   ᖃᓄᐃᓕᐅᕈᓐᓇᕐᓃᑦ!   ᐃᒡᓗᑉ ᐃᓗᐊᓂ ᐊᓂᕐᓂᖅ

ᖃᐅᔨᒪᔭᒃᓴᐃᑦ – ᖃᓄᐃᓕᐅᕈᓐᓇᖅᐱᑦ?

•	 ᐊᓪᓕᖅᑎᑦᑎᐊᖃᑦᑕᕐᓗᒍ ᐊᖏᕐᕋᐃᑦ ᖁᓛᓂᒃ ᐊᑖᓄᑦ. ᐊᑐᕐᑲᑦᑕᕐᓗᑎᑦ 
ᕿᓂᐸᔪᒥᒃ ᐊᓪᓚᕈᑎᒥᒃ, ᐳᔪᖑᕐᓂᐊᖏᒻᒪᑕ ᓴᓃᑦ 
ᐊᓂᕐᓂᕐᒧᑦ.

•	 ᐱᖃᑐᖃᓗᐊᖅᑕᐃᓕᒪᓗᑎᑦ ᓴᓂᖃᓕᕐᕕᐅᔪᓐᓇᖅᑐᓂᒃ, 
ᓴᓗᒻᒪᖅᓴᐃᓂᕐᒧᓪᓗ ᐊᔪᕐᓇᖏᓐᓂᖅᓴᐅᓂᐊᕐᒪᑦ.

•	 ᒥᓪᓗᐊᕈᑎᒧᑦ ᒥᓪᓗᐊᖃᑦᑕᕐᓗᒋᑦ 
ᓇᑎᕋᐃᑦ ᐊᓐᓄᕌᓴᐃᓐᓇᐃᓪᓗ ᐃᒃᓯᕚᕐᕖᑦ, 
ᓴᓂᖅᑕᖃᖏᓐᓂᖅᓴᐅᓂᐊᕐᒪᑕ. 
ᒥᓪᓗᐊᖅᑕᐅᖃᑦᑕᕐᓗᒋᓪᓗ ᐱᔭᕐᓂᐊᕐᒪᑕ ᐆᒪᔪᖁᑎᕕᑦ 
ᒥᖑᖏᓂᖔᖅᑐᑦ, ᐃᓄᖕᓄᑦ ᐃᓚᖏᓐᓄᑦ ᑎᒥᒧᑦ 
ᐱᐅᔪᓐᓃᕈᑕᐅᖃᑦᑕᕐᒪᑕ. ᐊᔪᕐᓇᖏᓐᓂᓕᒫᖓᓂ, 
ᐆᒪᔪᖁᑎᑦᑎᑦ ᐃᒡᓗᕈᓯᕐᓂᐊᖅᑎᑦᑕᐃᓕᒪᖃᑦᑕᕐᓗᒋᑦ, 
ᐊᒻᒪᓗ ᐃᒃᓯᕚᕐᕕᐅᕙᒃᑐᓃᑎᑦᑕᐃᓕᒪᓗᒋᑦ ᐃᓚᑎᑦ 
ᐊᒃᑐᖅᑕᐅᔪᓐᓇᕐᓂᐊᖏᒻᒪᑕ ᐊᒦᔭᕐᓂᖏᓐᓄᑦ 
ᒥᖁᐃᔭᕐᓂᖏᓄᓪᓗ ᐆᒪᔪᐃᑦ .

•	 ᒥᓪᓗᐊᕈᑎᒧᑦ ᒥᓪᓕᐊᖃᑦᑕᕐᓗᒋ ᐃᒡᓖᑦ ᐊᓪᓕᐊᑎᑦ 
ᐳᔪᕐᒥᒃ ᖁᑉᐱᕈᖃᓗᐊᕐᓂᐊᖏᒻᒪᑦ. ᐃᕐᒥᖃᑦᑕᕐᓗᒋᑦ 
ᑕᐃᒪᖓᓕᒫᖅ ᕿᐲᑦ ᐆᓇᖅᑐᒥᒃ ᐃᒪᕐᒥ. 



4.	 ᓱᕈᕐᓇᖅᑐᓕᖕᓂ ᓴᓇᓯᒪᔪᑦ
ᓲᖅ ᐃᓱᒪᓘᑎᒋᕙᕗᑦ?

ᐃᓚᖏᑦ ᓴᓇᔭᐅᓯᒪᔪᑦ ᓂᐅᕕᖃᑦᑕᖅᑕᕗᑦ ᐊᑐᖃᑦᑕᖅᓱᒋᓪᓗ ᐊᖏᕐᕋᒥ 
ᐊᒃᑐᐃᓂᖃᕈᓐᓇᕐᒥᔪᑦ ᖃᓄᐃᖏᓐᓂᖏᓐᓂᒃ, ᒪᓕᒃᑕᐅᑦᑎᐊᖏᑐᐊᕈᑎᒃ 
ᖃᓄᖅ ᐊᑐᖅᑕᐅᔭᕆᐊᖃᕐᓂᖏᑦ. ᑕᒪᒃᑯᐊ ᐃᓚᖃᕈᓐᓇᖅᑐᑦ ᐃᒡᓗᒥᒃ 
ᓴᓗᒻᒪᖅᓴᐅᑎᓂᒃ, ᓇᖕᒥᓂᖅ ᐅᕙᑦᑎᓐᓂᒃ ᑎᒥᒥ ᐊᑐᖃᑦᑕᖅᑕᑦᑎᓐᓂ, 
ᐊᒻᒪᓗ ᖁᑉᐱᕐᕈᖅᓯᐅᑏᓪᓗ (ᕿᒃᑐᕆᐊᖅᓯᐅᑏᓪᓗ) ᐊᑐᖅᑕᐅᔪᓐᓇᖅᑐᑦ 
ᐃᒡᓗᔪᐊᑦ ᐃᓗᐊᓂ. ᓴᐳᓐᓂᐊᑕᐅᔪᐃᓐᓇᐅᔪᓐᓇᖅᑐᑦ ᐊᖏᕐᕋᖅᓯᒪᔪᑦ, 
ᑕᐃᒃᑯᐊ ᐃᒃᐱᓴᕋᐃᑦᑐᓂᒃ ᑎᒥᖃᖅᑐᑦ, ᒪᒃᑯᒃᑐᓪᓗ ᓱᕈᓰᑦ (ᓄᑕᖅᑲᑦ) 
ᕿᑐᖓᒃᓴᖃᖅᑐᓪᓗ ᐊᕐᓇᐃᑦ, ᐅᑯᐊ ᒪᓕᒃᑕᐅᒍᑎᒃ.  

ᐊᖏᕐᕋᒥ ᖃᓄᐃᖏᓐᓂᕆᔭᐃᑦ   ᖃᓄᐃᓕᐅᕈᓐᓇᕐᓃᑦ!   ᐃᒡᓗᑉ ᐃᓗᐊᓂ ᐊᓂᕐᓂᖅ

ᐃᓕᑕᕆᖃᑦᑕᕐᓗᒋᑦ ᐅᑯᐊ ᖃᐅᔨᒪᔭᐅᔭᕆᐊᖃᒻᒪᕆᒃᑐᑦ ᓇᓗᓇᐃᒃᑯᑕᐃᑦ 

ᑐᖁᓐᓇᖅᑐᑦ	– ᐃᓗᓕᖏᑦ ᐳᖅᓯᒪᔪᑦ ᑖᔅᓱᒥᖓ 
ᓇᓗᓇᐃᒃᑯᑕᖃᖅᑐᑦ ᑐᖁᓐᓇᖅᑐᖃᖅᐳᑦ ᐄᔭᐅᒍᑎᒃ, ᐊᒃᑐᖅᑕᐅᒍᑎᒃ, 
ᓂᐅᖅᑎᖅᑕᐅᒍᑎᒡᓗᓐᓃᑦ.  

ᐆᑕᐃᔪᓐᓇᖅᑐᑦ	–	ᐃᓗᓕᖏᑦ ᑖᒃᑯᐊ ᐴᖅᑕᐅᓯᒪᔪᑦ 
ᑕᐃᒪᐃᓕᖓᔪᒥᒃ ᓇᓗᓇᐃᒃᑯᑕᖃᖅᑐᑦ ᐆᑕᐃᔪᓐᓇᖅᑐᑦ ᐅᕕᓂᖕᒥᒃ 
ᐃᔨᖕᓂᒡᓗᓗᓐᓃᑦ, ᐊᒻᒪᓗ ᐆᑕᐃᔪᓐᓇᖅᑐᑦ ᐄᔭᐅᒍᑎᒃ. 

ᐃᑭᒃᑐᓐᓇᖅᑐᑦ	–	ᐃᓗᓕᖏᑦ ᐴᖅᑕᐅᓯᒪᔪᑦ ᑕᒪᒃᑯᓂᖓ 
ᓇᓗᓇᐃᒃᑯᑕᖃᖅᑐᑦ ᐃᑯᐊᓪᓚᒃᓴᕋᐃᑦᑑᕗᑦ, ᖃᓂᒋᔭᖃᕈᑎᒃ 
ᐅᖅᑰᓇᖅᑐᒥᒃ, ᐃᑯᒪᒥᒃ, ᐅᕝᕙᓗᓐᓃᑦ ᐊᐅᒪᒥᒃ.  

ᖄᕈᓐᓇᖅᑐᑦ	–	ᐃᓗᓕᖏᑦ ᑕᒪᒃᑯᐊ ᐴᖅᓯᒪᔪᑦ ᑕᐃᒪᐃᑐᒥᒃ 
ᓇᓗᓇᐃᒃᑯᑕᓕᑦ ᖄᕈᓐᓇᖅᑐᑦ ᐆᓇᖅᓯᑎᑕᐅᒍᑎᒃ 
ᐊᖕᒪᖅᑕᐅᒍᑎᒡᓗᓐᓃᑦ.

ᐊᑐᓂ ᓇᓗᓇᐃᒃᑯᑕᖃᖅᑐᑦ ᒪᑯᓂᖓ ᑎᑎᖅᑲᓂᒃ ᑎᑎᕋᖅᓯᒪᖃᑦᑕᖅᐳᑦ. 
ᐅᔾᔨᖅᑐᑦᑎᐊᖁᔨᓂᖅ –	ᑐᑭᖃᖅᑐᖅ ᐋᓐᓂᖅᑐᖃᑲᐃᓐᓇᕈᓐᓇᕐᓂᖅ ᐊᑐᖅᑕᐅᑦᑎᐊᖏᑐᐊᖅᐸᑦ ᓴᓇᓯᒪᔪᖅ. 
ᐃᓅᔪᓐᓃᖅᑐᖃᕈᓐᓇᖅᑐᖅ ᐊᑯᓂᐊᓗᒃ ᐊᑐᖅᑕᐅᖏᓐᓇᖅᐸᑦ.

ᐅᓗᕆᐊᓇᖅᑐᖅ	–	ᑐᑭᖃᖅᑐᖅ ᓴᓇᓯᒪᔪᖅ ᐋᓐᓂᓯᒪᑲᐃᓐᓇᕈᑕᐅᔪᓐᓇᖅᑐᖅ ᐅᕝᕙᓗᓐᓃᑦ 
ᐋᓐᓂᖅᓯᒪᐃᓐᓇᕈᓐᓇᕐᓂᖅ, ᐅᕝᕙᓗᓐᓃᑦ ᐃᓅᔪᓐᓃᕈᑕᐅᔪᓐᓇᕐᓂᖅ.

ᐊᒃᓱᐊᓗᒃ ᐅᓗᕆᐊᓇᖅᑐᖅ – ᑐᑭᖃᖅᑐᖅ ᑕᒪᓐᓇ ᐊᑐᖅᑕᐅᖏᓐᓇᖅᑲᑦ ᒥᑭᔪᑯᓘᒐᓗᐊᖅᑐᒥᒃ 
ᓴᓇᔭᐅᓯᒪᔪᖅ ᐃᓅᔪᓐᓃᕈᑕᐅᔪᓐᓇᖅᑐᖅ, ᕿᓚᒻᒥᐅᔪᒧᓪᓗ ᐊᑯᓂᐅᔪᒧᓪᓗᓐᓃᑦ ᐊᓐᓂᖅᓯᒪᔪᖃᕈᓐᓇᖅᑐᖅ. 
ᐅᔾᔨᖅᑐᑦᑎᐊᒻᒪᕆᐊᓘᔭᕆᐊᓕᒃ. 



ᖃᐅᔨᒪᔭᒃᓴᐃᑦ – ᖃᓄᐃᓕᐅᕈᓐᓇᖅᐱᑦ?

•	 ᒪᓕᑦᑎᐊᖃᑦᑕᕐᓗᒋᑦ ᐃᓕᔭᐅᓯᒪᔪᑦ ᓇᓗᓇᐃᒃᑯᑕᐃᑦ, ᓇᓗᓇᐃᖅᓯᓯᒪᖕᒪᑕ 
ᖃᓄᖅ ᐊᑐᖅᑕᐅᔭᕆᐊᖃᕐᒪᖔᑕ, ᑐᖁᖅᑕᐅᓯᒪᖃᑦᑕᕆᐊᖃᕐᓂᖏᓐᓂᒃ,  
ᐊᒻᒪᓗ ᐊᒃᑕᖅᑕᐅᑦᑎᐊᕆᐊᖃᕐᓂᖏᓐᓂᒃ ᓴᓇᓯᒪᔪᑦ ᐅᓗᕆᐊᓇᖏᑦᑐᒥᒃ.

• ᐊᑐᐃᓐᓇᖃᑦᑕᕐᓗᒋᑦ ᓴᐳᓐᓂᐊᕈᑏᑦ ᐊᓐᓄᕌᑦ (ᓲᕐᓗ ᐊᒡᒐᑦ, ᑮᓇᑉᐸᐃᑦ, 
ᐃᔨᓯᐅᑏᑦ) ᐊᑐᖅᑕᐅᓂᖏᓐᓂᑦ ᑕᒪᒃᑯᐊ ᓴᓇᓯᒪᔪᑦ, ᐊᐅᓚᑕᐅᓂᖏᓐᓂᓗ.

• ᒪᑐᐃᖓᑎᖃᑦᑕᕐᓗᒋᑦ ᐃᒐᓛᑦ, ᓯᓚ ᐊᔪᕐᓇᖏᑉᐸᑦ, ᖃᖓᑐᐃᓐᓇᖅ 
ᐊᑐᖅᑕᐅᓂᖏᓐᓂᑦ ᓴᓇᓯᒪᔪᑦ, ᐅᓗᕆᐊᓇᖅᑐᖃᕈᓐᓇᖅᑐᑦ. ᐊᔪᕐᓇᖏᑉᐸᑦ, 
ᐊᑐᖃᑦᑕᕐᓗᒋᑦ ᓴᓇᓯᒪᔪᑦ ᓯᓚᒥ ᐊᓂᕆᓕᐅᕈᑎᖃᖅᑐᒥᓗᓐᓃᑦ.

• ᐃᓕᓐᓂᐊᖅᑎᓯᒪᓗᒋᑦ ᓱᕈᓰᑦ ᓄᑕᕋᐃᑦ ᓇᓗᓇᐃᒃᑯᑕᒥᒃ ᐅᓗᕆᐊᓇᖅᑐᒥᒃ!

• ᐅᔾᔨᖅᑐᑦᑎᐊᖃᑦᑕᕐᓗᑎᒃ ᐅᓗᕆᐊᓇᖅᑐᓖᑦ ᓴᓇᓯᒪᔪᑦ 
ᑐᖁᖅᑕᐅᓯᒪᑦᑎᐊᖃᑦᑕᕐᓂᖏᓐᓂᒃ:

•	 ᑕᒪᕐᒥᒃ ᓴᓇᓯᒪᔪᑦ ᐊᑐᖅᑕᐅᓲᑦ ᑕᑯᒃᓴᐅᔪᒦᑎᖃᑦᑕᖏᓪᓗᒋᑦ, ᓂᖀᑦ 
ᖃᓂᒋᔮᓂᐅᖏᑦᑐᖅ, ᑎᒍᔭᐅᔪᓐᓇᖏᑦᑐᒥ ᓱᕈᓯᕐᓄᑦ (ᓲᕐᓗ ᖁᑦᑎᒃᑐᒥ 
ᖁᓕᕈᐊᕐᒥ ᐃᓕᓯᕝᕕᖕᒥᓗᓐᓃᑦ, ᐊᑖᓂᐅᖏᑦᑐᖅ ᓂᕐᕆᓯᕆᕕᐅᑉ 
ᑐᖁᖅᑎᕆᕕᖓᓂ).

•	 ᐃᓕᔭᐅᓯᒪᓗᑎᒃ ᓴᓗᒻᒪᖅᓴᐅᑎᒋᓚᐃᑦ ᑮᒃᓯᒪᔪᒥ ᐸᖓᐃᖅᓯᒪᔪᒥ 
ᖁᓕᕈᐊᕐᒥ, ᐴᑐᖃᕐᒥᓃᖏᓐᓇᕐᓗᑎᒃ. ᐲᔭᖃᑦᑕᖏᓪᓗᒋᑦ 
ᑕᓕᖓᑎᓪᓗᒋᓪᓗᓐᓃᑦ ᐅᓗᕆᐊᓇᖅᑐᖃᕐᓂᖏᓐᓄᒃ ᓇᓗᓇᐃᒃᑯᑕᐃᑦ 
ᐊᒻᒪᓗ ᓂᐱᐅᓯᖅᑕᐅᓯᒪᔪᑦ ᓇᓗᓇᐃᒃᑯᑕᐃᑦ ᖄᖓᓐᓃᖃᑦᑕᖅᑐᑦ.

•	 ᑐᖁᖅᑕᐅᖃᑦᑕᕐᓗᒋᑦ ᐅᖅᓱᐊᓗᐃᑦ ᐅᖅᓯᖅᑎᕈᑏᓪᓗ ᐴᒃᓴᓂ 
ᓈᒪᔪᓂᒃ. ᑕᒪᒃᑯᐊ ᓴᓇᓯᒪᔪᑦ ᑐᖁᖅᑕᐅᓯᒪᑦᑎᐊᖃᑦᑕᕐᓗᑎᒃ  
ᓯᓚᑖᓂᒃ ᐊᖏᕐᕋᕕᑦ.

•	 ᐅᔾᔨᕆᑦᑎᐊᖃᑦᑕᕐᓗᒋᑦ ᕿᒃᑐᕆᐊᖅᓯᐅᑏᑦ 
ᑐᖁᖅᑕᐅᓯᒪᖃᑦᑕᕆᐊᖃᕐᓂᖏᑦ ᑎᒍᔭᐅᔪᓐᓇᖏᑦᑐᓂ ᓱᕈᓯᕐᓄᑦ .

ᐊᖏᕐᕋᒥ ᖃᓄᐃᖏᓐᓂᕆᔭᐃᑦ   ᖃᓄᐃᓕᐅᕈᓐᓇᕐᓃᑦ!   ᐃᒡᓗᑉ ᐃᓗᐊᓂ ᐊᓂᕐᓂᖅ

•	 ᐅᖃᓕᒫᖃᑦᑕᕐᓗᒋᑦ ᖄᖓᓃᑦᑐᑦ 
ᓇᓗᓇᐃᒃᑯᑕᐃᑦ ᐊᑐᖅᑕᐅᓚᐅᖏᓐᓂᖏᓐᓂᒃ. 
ᓇᓗᓇᐃᒃᑯᑕᖏᓐᓂ ᑐᑭᓯᖏᑐᐊᕈᕕᑦ, 
ᐊᐱᕆᖃᑦᑕᕐᓂᐊᖅᐳᑎᑦ ᐃᑲᔪᖅᑕᐅᔪᒪᓗᑎᑦ.

•	 ᐊᑯᑦᑕᐃᓕᒪᑦᑎᐊᖃᑦᑕᕐᓗᒋᑦ ᓴᓇᓯᒪᔪᑦ. 
ᐃᓚᖏᑦ ᐅᓗᕆᐊᓇᖅᑐᐊᓗᖕᒥᒃ ᐊᑯᑕᐅᒍᑎᒃ 
ᐳᔪᓕᐅᕈᓐᓇᕐᒪᑕ (ᓱᕐᓗ ᔮᕕᒃᓯᑦ ᖃᖁᒃᓯᓕᕈᑏᑦ 
ᐊᒻᒪᓗ ᐊᓇᕐᕕᖕᒥᒃ ᖁᕐᕕᖕᒥᒃ ᓴᓗᒻᒪᖅᓴᐅᑏᑦ).

•	 ᐅᔾᔨᕆᑦᑎᐊᖃᑦᑕᕐᓗᒋᑦ ᓱᕈᓯᕐᓄᑦ ᓄᑕᕋᓄᑦ 
ᒪᑐᐃᖅᑕᐅᔪᓐᓇᖏᑦᑐᑦ ᐊᑐᖅᑕᐅᖃᑦᑕᕐᓂᖏᑦ.

-	 ᓱᕈᓯᕐᓄᑦ ᓄᑕᕋᓄᑦ ᒪᑐᐃᖅᑕᐅᔪᓐᓇᖏᑦᑐᑦ 
ᑐᑭᖃᖏᑦᑐᑦ ᓱᕈᓯᕐᓄᑦ ᐊᔪᕐᓇᕐᓂᕋᐃᓂᕐᒥᒃ. 
ᒪᑐᑦᑎᐊᖃᑦᑕᕐᓗᒋ ᑕᐅᕗᖓ 
ᐃᓱᐊᓄ ᑕᒪᕐᒥᒃ ᒪᑐᓯᒪᔾᔪᑎᖏᑦ, 
ᐃᓕᑐᐃᓐᓇᑲᐃᓐᓇᕋᓗᐊᕈᕕᐅᒡᓗᓐᓃᑦ 
ᖃᐅᔨᓴᕐᓗᒋᑦ ᑕᒪᒃᑯᐊ ᓱᕈᓯᕐᓄᑦ 
ᒪᑐᐃᖅᑕᐅᓴᕋᐃᖏᑦᑐᑦ ᒪᑐᖏᑦ 
ᐋᖅᑭᐅᒪᑦᑎᐊᕋᓗᐊᕐᒪᖔᑕ ᖃᐅᔨᓴᕐᓗᒋᑦ. 

•	 ᐃᓄᖃᖅᐸᑦ ᐊᖏᕐᕋᕐᓂ ᑎᒥᑯᑦ ᓈᒻᒪᒃᓴᖃᑦᑕᖏᑦᑐᑦ, 
ᐊᑐᖅᑕᐅᑦᑕᐃᓕᒪᖃᑦᑕᕐᓂᐊᖅᐳᑦ ᑎᖕᒥᑳᖅᑐᑦ 
ᑎᐱᑎᕈᑏᑦ ᐊᓂᕐᓂᒥᒃ, ᐅᕝᕙᓗᓐᓃᑦ ᑎᐱᑎᕈᑎᖃᖅᑐᑦ 
ᐃᒡᓗᒥᒃ ᓴᓗᒻᓴᖅᓴᐅᑏᑦ. ᐃᓗᓕᖏᑦ ᐃᓚᔭᐅᓯᒪᔪᑦ 
ᓴᓇᓯᒪᔪᑦ ᑕᒪᒃᑯᓇᓂ ᐱᐅᔪᓐᓃᕈᑕᐅᖃᑦᑕᕐᒪᑕ, 
ᑎᒥᒧᑦ ᖃᓄᐃᓕᔾᔪᑕᐅᔪᓐᓇᖅᑐᑦ ᐊᒻᒪᓗ 
ᐊᓂᓵᖅᑐᒃᑎᐊᕈᓐᓇᖏᑦᑐᓄᑦ ᐊᒃᓱᕈᕐᓇᒃᑲᓐᓂᖅᓱᑎᒃ. 
ᐊᑐᕈᓐᓇᖅᑐᑎᑦ ᓴᓗᒻᒪᖅᓴᐅᒻᒥᒃ ᖃᐅᓪᓗᖅᑐᒥᒃ ᕕᓂᒐᒥᒃ 
ᐃᒪᕐᒥᒃ ᐃᓚᖃᖅᓱᑎᒃ, ᓴᓗᒻᒪᖅᓴᐅᑎᒋᓗᒍ ᐊᖏᕐᕋᕐᓂ.



5.	 ᐳᔪᕐᓗᐃᑦ ᑐᖁᓐᓇᖅᑐᑦ
ᐳᔪᕐᓗᐃᑦ ᓱᕈᕐᓇᖅᑐᑦ (CO)  ᐋᓐᓂᐊᓕᕐᓇᖅᑑᕗᑦ ᐳᓪᓚᐃᑦ 
ᐊᒥᐊᖃᖏᑦᑐᑦ, ᑎᐱᖃᖏᑦᑐᓪᓗ. ᐊᔪᕐᓇᖅᑐᖅ ᖃᐅᔭᐅᔪᓐᓇᕐᓂᖏᑦ 
ᑕᒪᒃᑯᐊ ᐳᓪᓚᐃᑦ ᐳᔪᕐᓗᐃᑦ, ᐳᔪᕐᓗᖕᒥᒃ ᖃᐅᔨᓴᐅᑎᖃᖏᓪᓗᓂ. 
ᑕᒪᒃᑯᐊ ᐱᖑᕈᓐᓇᖅᐳᑦ ᐊᓂᕐᓂᖃᖏᓗᐊᖅᑐᒥᒃ 
(ᐊᓄᕆᓕᐅᕈᑎᖃᖏᓗᐊᖅᑐᒥ) ᐅᖅᓱᓗᖕᒥᒃ ᖁᓪᓕᖅᓯᐅᑎᒥᒃ 
ᐊᒻᒪᓗ ᐅᖅᓱᐊᓗᒃᑐᖅᑐᓂᒃ ᐅᖅᑰᓴᐅᑎᕋᓛᓂᒃ; ᒑᓴᓖᑐᖅᑐᓂᒃ 
ᐃᒪᕐᒥᒃ ᐆᓇᖅᑐᓕᐅᕈᑎᓂᒃ, ᐊᕐᔭᒃᓴᑐᖅᑐᓂᒃ ᓱᐴᔪᕐᓂᒃ, ᒑᓯᑐᖅᑐᓂᒃ 
ᑭᐊᒃᓴᐅᑎᓂᒃ; ᐳᔪᕐᓗᖕᒥᒃ ᐊᐅᓚᐅᑎᓕᖕᓂᒃ ᐆᒻᒪᖁᓯᐅᕈᑎᓂᒃ 
ᐊᓯᖏᓐᓂᓗ ᒑᓴᓕᒧᑦ ᐃᖏᕐᕋᖃᑦᑕᖅᑐᓂᒃ ᐱᖁᑎᓂᒃ, ᓲᕐᓗ 
ᓄᓇᒃᑰᕈᑎᓂᒃ, ᓯᑭᑑᕐᓂᒡᓗᓐᓃᑦ; ᐊᒻᒪᓗ ᑐᐹᑯᒥᒃ ᐳᔪᕐᒥᒃ. 

ᓲᖅ ᐃᓱᒪᓘᑎᒋᕙᕗᑦ?
ᐊᑦᑕᒃᑐᒻᒪᕆᐊᓘᒐᓗᐊᖅᑎᓪᓗᒋ ᐳᔪᐃᑦ, ᑕᒪᒃᑯᐊ CO−ᖑᔪᑦ 
ᑐᖁᓐᓇᖅᑐᓖᑦ ᐳᔪᐃᑦ ᐊᓐᓂᖅᓵᖅᑐᑦᑎᐊᕈᓐᓃᕈᑕᐅᔪᓐᓇᖅᑐᑦ 
ᓂᐊᖁᙳᓕᕐᓇᕐᓗᑎᒡᓗ. ᐊᖏᔪᐊᓗᖕᒥᒃ ᐱᑕᖃᖅᑐᓂᒃ 
ᓇᔪᖅᐸᑕ, ᐱᒻᒪᕆᐅᓂᖅᓴᒻᒪᕆᖕᒥᒃ ᐋᓐᓂᐊᓕᕈᓐᓇᖅᑐᑦ, ᐊᒻᒪᓗ 
ᑐᖁᔾᔪᑕᐅᔪᓐᓇᒻᒪᕆᒃᑐᑦ.
 

ᐊᖏᕐᕋᒥ ᖃᓄᐃᖏᓐᓂᕆᔭᐃᑦ   ᖃᓄᐃᓕᐅᕈᓐᓇᕐᓃᑦ!   ᐃᒡᓗᑉ ᐃᓗᐊᓂ ᐊᓂᕐᓂᖅ

• ᐊᑕᐅᓯᕐᒥᒡᓗᓐᓃᑦ ᐃᓕᓯᓯᒪᕙᒡᓗᑎᒃ ᐳᔪᕐᓗᐊᓗᖕᒥᒃ ᖃᐅᔨᓴᕈᑎᒥᒃ ᓯᕙᓂᐅᑎᖃᖅᑐᒥᒃ 
ᑲᑉᐱᐊᓇᕐᓂᖓᓂᒃ ᐊᖏᕐᕋᕐᓂ. ᓇᓗᓇᐃᒃᑯᑕᖃᕆᐊᖃᖅᐳᖅ ᑲᓇᑕᒥ ᒪᓕᒐᓕᕆᔩᑦ 
ᑲᑐᔾᔨᖃᑎᒌᖏᓐᓂᖔᖅᑐᒥᒃ ᐃᓕᔭᐅᓯᒪᔪᒥᒃ (CSA−ᑯᓐᓄᑦ). ᕿᓂᖃᑦᑕᕐᓗᒍ 
ᑖᓐᓇ ᓇᓗᓇᐃᒃᑯᑕᖅ. ᐱᒻᒪᕆᐅᔪᖅ ᐃᓕᓯᓯᒪᓂᖅ ᐳᔪᕐᓗᖕᒥᒃ ᖃᐅᔨᓴᐅᒻᒥᒃ 
ᓇᑎᐅᑉ ᖃᓂᒋᔮᓂ, ᐱᔾᔪᑎᒋᓪᓗᒍ ᐳᔪᕐᓗᒃ ᐅᖁᒪᐃᓐᓂᖅᓴᐅᖕᒪᑦ ᐊᓂᕐᓂᒥᒃ. ᐃᓕᒍᕕᐅᒃ 
ᖃᐅᔨᓴᐅᑏᑦ ᖁᑦᑎᓗᐊᖅᑐᒧᑦ, ᖃᐅᔨᖏᑐᐃᓐᓇᕆᐊᖃᕐᒪᑦ ᖃᐅᔨᓴᐅᑏᑦ ᐳᔪᕐᓗᖕᒥᒃ. ᒪᓕᒡᓗᒋᑦ 
ᓇᓗᓇᐃᒃᑯᑕᖏᑦ ᓇᓂ ᐃᓕᔭᐅᓯᒪᔭᕆᐊᖃᕐᒪᖔᑦ ᖃᐅᔨᓴᐅᑏᑦ. ᑕᐃᒪᐃᓕᖓᔪᑦ ᖃᐅᔨᓴᐅᑏᑦ ᐃᓕᖕᓂᒃ 
ᖃᐅᔨᑎᑦᑎᑲᐅᑎᒋᓇᔭᖅᑐᖅ ᐳᔪᕐᓗᖃᓗᐊᓕᖅᐸᑦ ᐊᖏᕐᕋᕐᓂ. 

• ᓴᓇᔭᐅᓯᒪᑦᑎᐊᖃᑦᑕᕐᓗᑎᒃ ᐋᕿᐅᒪᑦᑎᐊᕐᓗᒋᑦ ᐅᖅᑰᓴᐅᑎᓯ, ᒑᓯᑐᖅᑐᑦ ᑭᐊᒃᓴᐅᑏᑦ, ᐆᓇᖅᑐᓕᐅᕈᑎᓪᓗ 
ᐃᒪᕐᒥᒃ, ᐋᕿᐅᒪᑦᑎᐊᕐᓂᐊᕐᒪᑕ. ᖃᐅᔨᓴᖅᑕᐅᑎᖃᑦᑕᕐᓂᐊᖅᐸᑎᑦ ᐊᑕᐅᓰᕐᓗᒋᓪᓗᓐᓃᑦ ᐊᕐᕋᒍᑕᒫᖅ.

• ᐊᑐᖅᑲᑦᑕᖏᑦᑎᐊᕐᓗᒋᑦ ᐃᒐᐃᑦ ᐅᕝᕙᓗᓐᓃᑦ ᓯᓚᒦᑦᑐᖅᓯᐅᑏᑦ ᑭᐊᒃᓴᐃᑦ, ᓱᐴᔫᓪᓗᓐᓃᑦ. 
ᐊᑐᖃᑦᑕᖏᓪᓗᒋᑦ ᓱᐴᔫᖅᓯᐅᑏᑦ (ᑭᐅᕈᓰᓐ) ᐅᕝᕙᓗᓐᓃᑦ ᐅᖅᓱᖅᑐᖅᑐᑦ ᖁᓪᓖᑦ ᐅᕝᕙᓗᓐᓃᑦ 
ᐅᖂᓴᐅᑏᑦ, ᐊᓂᕐᓂᖃᖏᓗᐊᖅᑐᓂ ᐊᓄᕆᓕᐅᕈᑎᖃᖏᑦᑐᓂᓗᓐᓃᑦ ᑭᓯᐊᓂ, ᓇᓗᓇᐃᒃᑯᑕᖓᓂ 
ᐅᖃᖅᓯᒪᑦᑎᐊᖅᐸᑦ ᐊᑐᖅᑕᐅᔪᓐᓇᕐᓂᖏᓐᓂᒃ ᐃᒡᓘᑉ ᐃᓗᐊᓂ.

• ᐃᖏᕐᕋᓯᑎᖃᑦᑕᖏᓪᓗᒋᑦ ᓄᓇᒃᑰᕈᑏᑦ, ᐅᓯᕝᕕᓖᑦ ᓄᓇᒃᑰᕈᑎᑦ, ᓯᑭᑑᓗᓐᓃᑦ ᐊᓯᖏᓪᓗ ᐃᖏᕐᕋᔾᔪᑏᑦ 
ᐃᖏᕐᕋᔪᐊᓗᑐᐃᓐᓇᐅᓗᑎᒃ ᖃᓂᒋᔮᓂ ᒪᑐᐃᖓᔪᑦ ᐅᒃᑯᐊᑦ ᐅᕝᕙᓗᓐᓃᑦ ᐃᒐᓛᑦ. 

• ᒑᓯᑐᖅᑐᓂᒃ ᐊᐅᓚᐅᑎᓕᖕᓂᒃ ᐃᖏᕐᕋᑎᑦᑎᖃᑦᑕᖏᑦᑎᐊᕐᓗᑎᑦ ᐊᓂᕆᓕᐅᕈᑎᖃᖏᑦᑐᓂ.

ᖃᐅᔨᒪᔭᒃᓴᐃᑦ – ᖃᓄᐃᓕᐅᕈᓐᓇᖅᐱᑦ?



ᐱᕐᕙᓛᓗᐊᕐᓂᖅ
ᑕᒪᑦᑎᓐᓂᑲᓴᒃ, ᐱᕐᕙᓛᓗᐊᖅᑐᑦ (ᑐᓴᖅᓴᐅᓗᐊᖅᑐᑦ) ᐱᕐᕚᓪᓛᓗᐊᕐᒪᑕ 
ᑐᓵᔪᒪᖏᑕᑦᑎᓐᓂᒃ.  

ᖃᓄᖅ ᖃᓄᐃᓕᓐᓇᕈᑕᐅᔪᓐᓇᕐᒪᑕ ᑎᒥᒧᑦ?
ᑕᒪᕐᒥᑲᓴᐃᑦ ᐃᓄᐃᑦ ᓂᐱᖅᑯᖅᑐᓗᐊᖅᑐᒥᒃ ᐱᕐᕙᓛᓂᕐᒥᒃ 
ᓈᒻᒪᒃᓴᖃᑦᑕᖏᒻᒪᑕ. ᐊᑯᓂᐅᔪᖅ ᑕᐃᒪᐃᓕᖓᔪᒦᑦᑐᓂ, 
ᓂᐱᖅᑯᖅᑐᓗᐊᖅᑐᑦ ᐱᕐᕚᓗᒃᑐᑦ ᐊᒃᑐᐃᓂᖃᕈᓐᓇᕐᒪᑕ 
ᐱᐅᓂᖏᓐᓂᒃ ᐃᓅᓯᖅ, ᐱᐅᔪᓐᓃᕈᑕᐅᔪᓐᓇᖅᑐᑦ 
ᑎᒥᕕᑦ ᖃᓄᐃᖏᓐᓂᖓᓄᑦ, ᐊᒻᒪᓗ 
ᑐᓵᑦᑎᐊᕈᓐᓃᕈᑕᐅᔪᓐᓇᖅᓱᓂ. ᐊᖏᕐᕋᕆᔭᐅᔪᑦ 
ᓄᓇᓖᓪᓗ ᐃᓄᒋᐊᒃᓯᕙᓪᓕᐊᑐᐃᓐᓇᕐᓂᖏᓐᓂ, 
ᐊᕙᑎᒥᒃ ᐱᕐᕚᓛᔪᑦ ᑐᓵᔭᐅᔪᑦ 
ᓂᐱᖅᑯᖅᑐᓯᕙᓪᓕᐊᑐᐃᓐᓇᕈᓐᓇᖅᐳᑦ. 

ᐱᒻᒪᕆᐅᔪᖅ ᐅᔾᔨᕈᓱᖕᓂᖅ ᐊᑐᕐᓂᐊᕈᕕᑦ 
ᖁᑭᐅᑎᓂᒃ ᐊᖑᓇᓱᖕᓂᕐᒧᑦ 
ᖁᑭᐊᔭᕆᐅᓂᕐᒧᓪᓗᓐᓃᑦ ᐆᒃᑐᕋᕐᓂᕐᒧᑦ 
ᑕᐃᒪᖓᑦ, ᐅᓗᕆᐊᓇᖅᑐᒦᓐᓂᕗᑎᑦ 
ᑐᓵᔪᓐᓃᑦᑎᐊᒻᒪᕆᒍᓐᓇᕐᓂᖅ, 
ᓴᕿᑲᐅᑎᒋᔪᓐᓇᖅᑐᒥᒃ ᐅᕝᕙᓗᓐᓃᑦ 
ᑲᔪᓯᕙᓪᓕᐊᕋᐅᔭᐃᓐᓇᖅᑐᒥᒃ. 
ᐊᒃᑐᖅᑕᐅᓯᓂᕆᔭᐃᑦ ᐱᕐᕙᓗᒃᑐᓄᑦ 
ᑐᓵᑦᑎᐊᕈᓐᓃᕈᑕᐅᔪᓐᓇᕐᓂᖏᑦ 
ᒥᑭᒡᓕᑎᖅᑕᐅᓯᒪᔪᓐᓇᖅᑐᑦ  
ᐊᑐᖃᑦᑕᕈᕕᑦ ᓯᐅᑎᒧᑦ ᓯᒥᖕᓂᒃ.

ᐊᖏᕐᕋᒥ ᖃᓄᐃᖏᓐᓂᕆᔭᐃᑦ   ᖃᓄᐃᓕᐅᕈᓐᓇᕐᓃᑦ!   ᐱᕐᕙᓛᓗᐊᕐᓂᖅ

ᓱᕈᓰᑦ ᓄᑕᕋᑦ ᐱᓗᐊᓈᖅᓯᓯᒪᔪᓐᓇᕐᒪᑕ ᑐᓴᖅᓴᐅᓗᐊᖅᑐᓄᑦ, ᑕᐃᒪᐃᓂᕐᒧᓪᓗ ᐱᐅᔪᓐᓃᕈᑕᐅᔪᓐᓇᖅᑐᑦ 
ᓱᕈᓯᐅᑉ ᐃᓕᓐᓂᐊᕈᓐᓇᕐᓂᖓᓄᑦ ᐊᒻᒪᓗ ᐅᖃᐅᓯᓕᕆᔪᓐᓇᕐᓂᖓᓄᑦ . ᐸᒡᕕᓴᐃᔪᓐᓇᕐᒥᔪᖅ ᐱᓕᕆᔪᒪᓂᕐᒧᑦ 
ᐊᒻᒪᓗ ᓄᖅᑲᖓᓗᓂ ᐃᓱᒪᔪᓐᓇᕐᓂᕐᒧᑦ, ᐊᒻᒪᓗ ᐱᔾᔪᑕᐅᔪᓐᓇᖅᓱᓂ ᐊᐅᓚᔨᑦᑎᐊᕈᓐᓇᐃᓪᓕᓂᕐᒧᑦ ᐊᒻᒪᓗ 
ᐱᓕᕆᔪᓐᓇᕐᓂᕐᒧᑦ ᑎᓕᔭᐅᓯᒪᔪᓂᒃ. 

ᐱᕐᕙᓛᓗᐊᖅᑐᒥᒃ ᓂᐱᖅᑯᖅᑐᓗᐊᖅᑐᒥᒃ ᑐᓵᖃᑦᑕᕐᓂᖅ ᐊᒃᑐᐃᓂᖃᕈᓐᓇᖅᑐ ᕿᓚᒻᒥᐅᔪᒧᑦ 
ᐊᑯᓂᐅᔪᒧᓪᓗᓃᑦ ᑐᓵᑦᑎᐊᕈᓐᓃᕈᓐᓇᕐᓂᖅ ᐊᒻᒪᓗ ᓯᕙᓂᕐᕙᓗᒃᑐᒥᒃ ᑐᓵᓂᕐᒥᒃ 
ᓯᐅᑎᒥ. ᐱᕐᕙᓛᖏᓐᓇᕐᓂᖅᑕᐅᖅ ᐊᒃᑐᐃᓂᖃᕈᓐᓇᖅᑐᖅ ᐅᖃᓪᓚᑦᑎᐊᕈᓐᓇᕐᓂᕐᒧᑦ, 
ᐃᕿᐊᖑᐃᔭᑦᑎᐊᕈᓐᓇᕐᓂᕐᒧᑦ, ᓯᓂᑦᑎᐊᕈᓐᓇᕐᓂᕐᒧᑦ, ᐅᕝᕙᓗᓐᓃᑦ 
ᐱᓕᕆᑦᑎᐊᕈᓐᓇᕐᓂᕐᒧᑦ ᐃᓱᒪᔭᕆᐊᖃᖅᑐᒥᒃ ᓂᐸᐃᓪᓗᓂ. ᓯᓂᑦᑎᐊᖃᑦᑕᖏᓂᖅ 

ᑎᒥᒥᒃ ᑕᖃᓇᕈᑕᐅᖕᒪᑦ ᐊᒻᒪᓗ ᖃᕆᑕᐅᔭᒧᑦ ᐱᕕᒃᓴᕆᔭᖓᓂᒃ ᒪᒥᓴᕐᓇᐅᔪᒥᒃ 
ᐊᒻᒪᓗ ᑕᖃᐃᖅᓯᑦᑎᐊᕐᓂᕐᒥᒃ. ᐊᑯᓂᐅᔪᒥᒃ ᑕᐃᒪᐃᓕᖓᓗᓂ, 
ᓯᓂᑦᑎᐊᖃᑦᑕᖏᓐᓂᖅ ᐱᕐᕙᓪᓛᖏᓐᓇᕐᓂᕐᒥᒃ ᑐᓵᖃᑦᑕᐃᓐᓇᕐᓂᖅ 

ᐱᔾᔪᑕᐅᔪᓐᓇᖅᑐᖅ ᓱᑲᖓᐃᓇᓕᕐᓂᕐᒧᑦ ᑎᒥᒥ, ᖁᒃᓴᓱᐃᓐᓇᓕᕐᓂᖅ  
ᐊᒻᒪᓗ ᐊᐅᑉ ᐃᖏᕐᕋᓂᖓᓂᒃ ᖁᕝᕙᓯᓗᐊᓕᕐᓂᕐᒥᒃ.



ᐱᕐᕚᓗᐊᖃᑦᑕᖅᑐᑦ ᒪᑯᐊ ᐅᓗᕆᐊᓇᕈᑕᐅᒐᔪᒃᐳᑦ:

•	 ᓇᖕᒥᓂᕆᔭᐅᔪᑦ ᑐᓴᕐᓈᕉᑦ ᐊᑐᖅᑕᐅᓪᓗᑎᒃ ᓯᐅᖕᒥᐅᑕᐃᑦ

• ᐋᖅᑭᐅᒪᑦᑎᐊᖏᓗᐊᖅᑐᑦ ᓯᑭᑑᓪᓗ ᕼᐋᓐᑕᐃᓪᓗ

•	 ᖁᑭᐅᑏᑦ, ᑕᒪᐃᓐᓂ ᕿᓚᒻᒥᐅᔪᒥ ᐊᑯᓂᐅᔪᒥᓗ

•	 ᐱᖑᐊᑦ, ᐱᓗᐊᖅᑐᒥᒃ ᓱᕈᓰᑦ ᐱᖑᐊᖏᑦ ᖃᓂᓗᐊᖅᑐᑦ ᓯᐅᑎᖓᓄᑦ, 
ᐅᕝᕙᓗᓐᓃᑦ ᐊᑐᖅᑕᐅᓂᖏᑦ ᐱᖑᐊᑦ ᐊᑑᑎᐅᔭᕆᐊᖃᖏᑦᑐᑦ 
“ᐊᑐᖁᔭᐅᓂᖏᓐᓂᒃ” ᓇᓗᓇᐃᖅᑕᐅᓯᒪᔪᓂ.

ᐊᖏᕐᕋᒥ ᖃᓄᐃᖏᓐᓂᕆᔭᐃᑦ   ᖃᓄᐃᓕᐅᕈᓐᓇᕐᓃᑦ!   ᐱᕐᕙᓛᓗᐊᕐᓂᖅ

• ᐃᓱᖃᖅᑎᖃᑦᑕᕐᓗᒋᑦ ᐊᑐᕐᓂᐊᕐᓃᑦ ᐱᕐᕙᓪᓚᕐᔪᐊᖃᑦᑕᖅᑐᓂᒃ, ᐅᕝᕙᓗᓐᓃᑦ ᓯᐅᖕᒥᐅᓪᓛᖃᑦᑕᕐᓗᑎᒃ. 
ᐊᑐᖃᑦᑕᕐᓗᒋᑦ ᓯᐅᖕᒥᐅᑕᐃᑦ ᓯᒦᑦ ᐊᖑᓇᓱᖕᓂᕐᒥ. 

• ᐅᖃᕐᕕᒋᖃᑦᑕᕐᓗᒋᑦ ᓱᕈᓰᑦ ᓄᑕᕋᐃᑦ ᓂᐱᖁᖅᑐᓗᐊᖅᑕᐃᓕᒪᔭᕆᐊᖃᕐᓂᖏᓐᓂ ᑐᓴᕐᓈᖅᑕᖏᑦ, 
ᖁᕕᐊᓇᕋᓗᐊᕐᓗᑎᒃ ᐅᓗᕆᐊᓇᖅᑐᒦᖏᓪᓗᑎᒃ. ᑭᓇᑐᐃᓐᓇᖅ ᐅᖓᓯᖕᓂᓕᖕᒦᑐᖅ ᐊᑕᐅᓯᕐᒥᒃ ᒦᑕᒥᒃ 
ᐃᕆᐊᓛᕆᐊᖃᕈᓂ (ᖃᐃᒐᓛᒋᐊᖃᕈᓂ) ᑐᑭᓯᔭᐅᔪᒪᒍᓂ, ᓂᐱᖅᑯᖅᑐᓗᐊᖅᐳᖅ ᑕᐃᒪ ᑐᓵᔭᐅᔪᖅ 
ᖁᑦᑎᖕᓂᖅᓴᒦᒻᒪᑦ 85 ᑕᓯᐳᓪᓯᓂᒃ ᐆᒃᑐᕋᐅᑎᓂᒃ, ᐅᓗᕆᐊᓇᕈᓐᓇᖅᐳᖅ.

• ᓯᐅᑏᒃᑭᒃ ᒪᒥᓴᕈᓐᓇᖅᑎᑲᐃᓐᓇᖃᑦᑕᕐᓗᒋᑦ, ᓂᐱᖅᑯᖅᑐᔪᒦᖅᑲᐅᒍᕕᑦ ᐊᒻᒪᓗ 
ᑐᓵᑦᑎᐊᕈᓐᓃᖅᓯᒪᑲᐃᓐᓇᕈᕕᑦ ᐅᕝᕙᓗᓐᓃᑦ ᓯᕙᓂᖅᑐᒥᒃ ᑐᓵᒍᕕᑦ ᓯᐅᑎᖕᓂ. 

• ᐱᖑᐊᖅᑖᖃᑦᑕᕐᓗᑎᒃ ᓂᐱᖅᑯᖅᑐᐊᓘᒃᑕᖃᖏᑐᓂᒃ. 

ᖃᐅᔨᒪᔭᒃᓴᐃᑦ – ᖃᓄᐃᓕᐅᕈᓐᓇᖅᐱᑦ?



ᐃᒪᖅ  
ᐃᒥᖅᑕᐅᕙᒃᑐᖅ
ᑕᒪᐃᓐᓂᑲᓴᒃ ᐅᑭᐅᖅᑕᖅᑐᒥ, ᓄᓇᐅᑉ 
ᖄᖓ ᓴᓗᒪᖕᒪᑦ ᐅᓗᕆᐊᓇᖏᔅᓱᓂᓗ 
ᐃᒥᕐᓂᕐᒧᑦ. ᑭᓯᐊᓂ, ᑕᓯᕐᒥᖔᖅᑐᖅ 
ᐃᒪᖅ ᐅᕙᓗᓐᓃᑦ ᓂᓚᖕᒥᖔᖅᑐᖅ 
(ᖄᖓᓂᒃ ᐃᒪᐅᑉ) ᓱᕈᖅᓯᒪᓕᕈᓐᓇᕐᒪᑦ. 
ᐃᒪᕐᓗᓐᓃᑦ ᖃᑕᐅᔭᕐᔪᐊᕐᒥᖔᖅᑐᖅ 
ᓱᕈᖅᑕᐅᓯᒪᔪᓐᓇᖅᑐᖅ 
ᓴᓗᒻᒪᖅᓴᖅᑕᐅᖃᑦᑕᖏᒃᑯᓂ.

ᖃᓄᐃᓕᔾᔪᑕᐅᔪᓐᓇᕐᒪᑕ 
ᑎᒥᒧᑦ 
ᐱᐅᔪᓐᓃᕈᑕᐅᔪᓐᓇᕐᓂᕐᒧᑦ?
ᐊᓐᓂᐊᓕᕈᑕᐅᔪᓐᓇᕐᒪᑕ 
ᐃᒥᖃᑦᑕᕐᓂᖅ ᓱᕈᖅᓯᒪᔪᖃᖅᑐᓂᒃ 
ᐃᒪᕐᒥᒃ, ᒪᑯᓂᖓ ᓲᕐᓗ:

•	 ᓈᒃᑯᑦ−ᐃᓇᓗᐊᒃᑯᓪᓗᓐᓃᑦ 
ᓈᒻᒪᒍᓐᓃᖅᓯᒪᔪᖃᕐᓂᖅ

•	 ᒥᕆᐊᖑᓂᖅ ᐊᒻᒪᓗ 
ᒥᕆᐊᖃᑦᑕᕐᓂᖅ

•	 ᐃᒪᕐᒧᑦ ᖃᑦᑕᐅᔭᕐᔪᐊᑦ ᓴᓗᒻᒪᖅᓴᖅᑕᐅᖃᑦᑕᕆᐊᖃᖅᐳᑦ ᖁᑉᐱᕐᕈᐃᔭᖅᑕᐅᓗᑎᒡᓗ 
ᐊᖏᕐᕋᖃᖅᑎᐅᔪᒧᑦ, ᑕᐃᓐᓇ ᖃᑦᑕᐅᔭᕐᔪᐊᖅ ᐃᓕᔭᐅᖄᓚᐅᖅᑎᓪᓗᒍ, ᐊᒻᒪᓗ 
ᐊᕐᕋᒍᑕᒫᖅ ᑭᖑᓂᐊᒍᑦ. ᐃᓯᕐᕕᒋᔭᐅᒋᐊᕆᐊᖃᙱᑦᑐᑦ ᖃᑦᑕᐅᔭᕐᔪᐊᕌᓗᐃᑦ 
ᐅᓗᕆᐊᓇᕐᒪᑕ ᐃᓂᑭᑦᑑᓂᖏᓐᓄᑦ ᐊᒻᒪᓗ ᐊᓂᕐᓂᖃᖏᓗᐊᕈᓐᓇᖅᓱᑎᒃ 
ᐊᓂᖅᓵᖅᑐᕆᐊᖃᕐᓂᕐᒧᑦ. ᒪᓖᓇᖃᑦᑕᕐᓗᒋᑦ ᐅᓗᕆᐊᓇᕇᒃᑯᑏᑦ ᒪᓕᒋᐋᓖᑦ 
ᓴᓗᒻᒪᖅᓴᕐᓗᒍ ᖃᑦᑕᐅᔭᕐᔪᐊᖅ.   

1. ᑕᑕᑦᑎᓪᓗᒍ ᖃᑦᑕᐅᔭᕐᔪᐊᖅ ᐃᒪᕐᒧ.
2. ᐃᓚᓗᒍ ᐊᑕᐅᓯᖅ ᑏᑑᑎ (250 ᒥᓕᓖᑕᐃᑦ) ᑎᐱᖃᖏᑦᑐᒥᒃ ᖃᑯᖅᓯᓕᕈᒻᒥᒃ, 

ᐊᑐᓂ 50-ᑕᒫᒧᑦ ᒐᓚᓄᑦ ᖃᑦᑕᖅᑐᓄᑦ ᐃᒪᕐᒧᑦ, ᖃᑦᑕᐅᔭᕐᓂ. ᐊᔪᕐᓇᖏᑉᐊᑦ 
ᐊᑯᓪᓕᒋᑦ ᖃᑯᒃᓯᓕᕈᑎᓗ ᐃᒪᕐᓗ ᐃᓗᐊᓂ ᖃᑦᑕᐅᔭᕐᔪᐊᑉ. 

3. ᖁᑉᐱᕈᐃᔭᕐᓗᒋᑦ ᓱᓪᓗᓕᖏᓐᓂ ᐊᖅᑯᑎᖏᑦ ᐃᓚᒃᓴᖏᓪᓗ, ᒪᑐᐃᕐᓗᒋᑦ 
ᑯᕕᕕᖏᓐᓄᑦ ᕿᔾᔭᓯᑕᖏᑦ ᐃᒪᕐᒥᒃ ᐃᖏᕐᕋᓯᔾᔪᑏᑦ. ᓇᐃᒪᓕᑐᐊᕈᕕᐅᒃ 
ᖃᑯᒃᓯᓕᖅᓯᐅᑦ, ᑕᒪᐃᓐᓂ ᑯᕕᕕᖏᓐᓂ, ᒪᑐᓗᒋᑦ ᑯᕕᕕᖏᑦᑕ ᕿᔾᔮᖏᑦ. 

4. ᑕᐃᒪᐃᓕᖓᑎᓪᓗᒍ 12−ᓂᒃ ᐃᑲᕐᕋᓂᒃ (ᐅᓐᓄᐊᓕᒫᖅ) ᐊᑐᖅᑕᐃᓕᒪᓗᒍᓗ  
ᐃᒪᖅ ᑕᒪᑐᒪᓂᖓ.

5. ᐃᒪᐃᔭᑦᑎᐊᕐᓗᒍ ᐃᒪᖃᕐᕕᒃ ᖃᑦᑕᐅᔭᖅ. ᐃᓗᓖᔭᖅᑕᐃᓕᒍᒃ ᐃᒪᖓ ᐃᑎᕈᖕᓄᑦ 
ᐊᒃᑕᕐᕕᖕᒧᑦ, ᑕᐃᒪᐃᑦᑐᒥᒃ ᐱᖃᕈᕕᑦ. 

6. ᐃᒻᒥᒃᑲᓐᓂᕐᓗᒍ ᐃᒥᖅᑕᐅᔪᒃᓴᒥᒃ ᐃᒪᕐᒥᒃ .

ᖃᐅᔨᒪᔭᒃᓴᐃᑦ – ᖃᓄᐃᓕᐅᕈᓐᓇᖅᐱᑦ?

ᐊᖏᕐᕋᒥ ᖃᓄᐃᖏᓐᓂᕆᔭᐃᑦ   ᖃᓄᐃᓕᐅᕈᓐᓇᕐᓃᑦ!   ᐃᒪᖅ ᐃᒥᖅᑕᐅᕙᒃᑐᖅ

•	 ᑎᐱᖃᓗᐊᑐᐃᓐᓇᕆᐊᓕᒃ ᖃᑯᖅᓯᓕᕈᑦ ᓴᖏᔫᓗᐊᕐᓗᓂ ᐃᒻᒪᖅᑕᐅᓚᐅᖅᑎᓪᓗᒍ 
ᖃᑦᑕᐅᔭᕐᔪᐊᑦ. ᑕᐃᒪᓐᓂᕈᓂ, ᐃᒪᐃᔭᒃᑲᓐᓂᕐᓗᒍ, ᐃᒻᒥᒃᑲᓐᓂᕐᓗᒍᓗᒍ 
ᖃᑦᑕᐅᔭᕐᔪᐊᑦ. ᑕᐃᒫᒃ ᐃᕐᕈᑦᑎᐊᕐᓂᐊᖅᑐᖅ ᖃᑯᒃᓯᓕᕈᑎᖓ ᖃᑦᑕᐅᔭᕐᔪᐊᕐᒥ. 



•		ᐊᑐᕐᓗᒍ ᑭᓯᐊᓂ ᓂᒡᓕᓇᖅᑐᖅ ᐃᒪᖅ ᑯᕕᔪᖅ ᐃᒥᕐᒧᑦ, ᐃᒐᓂᕐᒧᑦ, ᐊᒻᒪᓗ ᐊᒫᒪᐅᑎᒃᓴᓄᑦ, ᐱᔾᔪᑕᐅᓂᖏᓐᓄᑦ ᐆᓇᖅᑐᖅ 
ᐃᒪᖅ ᐅᖁᒪᐃᑦᑐᖃᓗᐊᕈᓐᓇᕐᒪᑦ ᐅᕝᕙᓗᓐᓃᑦ ᐊᓯᖏᓐᓂᒃ ᓱᕈᕐᓇᖅᑐᓂᒃ (ᐆᓇᖅᑐᖅ ᐃᒪᖅ ᓄᖒᑦᑎᓵᓕᓂᖅᓴᐅᓲᖅ 
ᓱᕈᕐᓇᖅᑐᓂᒃ ᐊᒻᒪᓗ ᐆᓇᖅᑐᖅ ᐃᒪᖅ ᐊᑯᓂᐅᓂᖅᓵᓗᒃ ᐆᓇᖅᑐᒧᑦ ᖃᑦᑕᐅᔭᕐᒦᑦᑐᓐᓇᕐᒪᑦ ᓱᓪᓗᓕᖕᓂᓗ). 

• ᖃᓛᖅᑎᑦᑎᖃᑦᑕᕐᓂᕐᒧᑦ ᐅᖃᐅᔾᔨᒋᐊᕈᑏᑦ ᐅᕝᕙᓗᓐᓃᑦ ᒪᓕᒐᐃᑦ ᐊᑐᖅᑕᐅᓂᖏᓐᓂ, ᐸᕐᓇᒃᓯᒪᓂᐊᕈᕕᑦᑦ 
ᐃᒥᖃᑦᑕᕐᓂᐊᕐᓂᖅ ᓄᓇᒥᖔᖅᑐᒥᒃ ᓯᑯᒥᒡᓗᓐᓃᑦ ᐃᒪᕐᒥᒃ, ᐃᒥᕐᓂᐊᖅᑕᐃᑦ ᖃᓛᖅᑎᖃᑦᑕᕐᓂᐊᖅᐸᐃᑦ 1 ᒥᓂᑦᓚᕆᒃ 
ᐊᑐᖅᑕᐅᓚᐅᖏᓐᓂᖓᓂ. ᑕᐃᒪᐃᓕᐅᖃᑦᑕᕐᓂᐊᖅᐳᑎᑦ ᑕᒪᐃᓐᓄᑦ ᐃᒪᕐᓄᑦ ᐊᑐᕐᓂᐊᖅᑕᕐᓂᒃ ᐃᒥᕐᒧᑦ, ᐃᒐᓂᕐᒧᑦ, 
ᓂᕿᓕᐅᕐᓂᕐᒧᑦ, ᐃᒥᒐᒃᓴᓕᐅᕐᓂᕐᒧᑦ ᐊᒻᒪᓗ ᓯᑯᓕᐅᕐᓂᕐᒧᑦ, ᐃᕐᕈᖅᑕᐅᓂᖏᓐᓄᑦ ᓰᕐᓇᖅᑐᑦ ᐱᕈᖅᑐᓪᓗ, ᐊᒻᒪᓗ 
ᑭᒍᑎᓯᐅᕐᓂᐊᕈᕕᑦ. ᓱᕈᓯᕋᓛᑦ ᒥᑭᔫᑦ ᓄᑕᖃᑦ ᐅᕕᓂᖕᓂᐊᖃᑦᑕᕐᓗᒋᑦ ᐊᓪᓗᕈᑎᓕᔭᕐᓗᑎᒃ ᐃᕐᒥᒡᕕᕌᓛᒥ, (ᐅᐊᓴᐅᑎᕋᓛᒥ)  
ᑕᐃᒫᒃ ᐃᒥᕐᓂᐊᖏᒻᒪᑕ ᐃᒪᕐᒥᒃ ᐅᕕᓂᖕᓂᐊᖅᑕᐅᖏᓐᓂ.

• ᐸᕐᓇᒃᓯᒪᒍᕕᑦ ᐃᒪᖃᕐᓂᐊᕐᓂᖅ ᓄᓇᒥᖔᖅᑐᒥᒃ ᓯᑯᒥᒡᓗᓐᓃᓖᑦ, ᒪᑯᐊ 
ᐅᔾᔨᖅᑐᑦᑎᐊᕈᑎᑐᐃᓐᓇᐃᑦ, ᒪᓕᖕᓂᐊᖅᐸᑎᑦ, ᓲᕐᓗ ᐃᒪᐃᓕᐅᕐᓂᖅ: 

•	 ᓴᓗᒪᔪᒥᒃ ᑲᑎᖅᓱᐃᕕᖃᖃᑦᑕᕐᓗᑎᒃ ᓂᓚᒃᑕᕐᕕᖕᒥᒃ ᐃᒥᑕᕐᕕᒃᓴᒥᒃ, 
ᖃᓂᖏᑦᑐᒥᒃ ᓯᑭᑑᕐᓂᒃ ᐳᔪᕐᓗᖕᒥᒃ ᐊᓯᖏᓐᓂᓗᓐᓃᑦ 
ᓱᕈᖅᓯᔪᓐᓇᖅᑐᓂᒃ. 

• ᖄᖏᔭᖄᖃᑦᑕᕐᓗᒋᑦ ᓯᑯ, ᐃᓗᐊᓃᑦᑐᓪᓗ ᐊᑐᕐᓗᒋᑦ ᓴᓗᒪᓂᖏᑦ;

• ᑎᕐᑎᑎᑦᓯᐊᕙᖃᑦᑕᕐᓗᒍ ᐃᒪᖅ ᐊᑐᓚᐅᙱᓂᕐᓂ;

• ᑐᖁᖅᑕᐅᓯᒪᓗᑎᒃ ᓴᓗᒪᔪᓂᒃ ᖃᑦᑕᐅᔭᕐᓂ; ᐊᒻᒪᓗ

• ᒪᑐᓯᒪᖃᑦᑕᕐᓗᒋᑦ ᐃᒪᖅ ᓴᓂᖅᑖᕐᓂᐊᖏᒻᒪᑕ.

ᐃᒪᖅ ᐃᒥᖅᑕᐅᕙᒃᑐᖅ

ᐃ
ᒪᖅ

 ᐃ
ᒥᖅ

ᑕᐅ
ᓲᖅ



ᐊᖏᕐᕋᒥ ᖃᓄᐃᖏᓐᓂᕆᔭᐃᑦ   ᖃᓄᐃᓕᐅᕈᓐᓇᕐᓃᑦ!   ᓂᕿᑦ ᐅᓗᕆᐊᓇᖏᓐᓂᖏᓐ

ᓂᕿᑦ ᐅᓗᕆᐊᓇᖏᓐᓂᖏᓐ 
ᖃᓄᐃᓕᔾᔪᑕᐅᔪᓐᓇᕐᒪᑕ ᑎᒥᒧᑦ?
ᐊᓂᕐᓂᕐᒥᖔᖅᓯᒪᔪᑦ ᖃᓂᒪᓇᖅᑐᑦ ᓴᖅᑭᖃᑦᑕᖅᐳᑦ ᐃᓄᒃ ᐋᓐᓂᐊᓕᕌᖓᑦ 
ᓂᕆᓯᒪᓂᕐᒧᑦ ᓂᕿᓂᒃ ᐃᓗᓕᖃᖅᑐᒥᓂᒃ ᖁᑉᐱᕐᕈᓂᒃ (ᐹᒃᑎᐅᕆᔭᒥᒃ, 
ᕙᐃᕋᔅᓕᖕᒥᒃ) ᑯᒪᓕᖕᓂᒡᓗᓐᓃᑦ. ᑕᒪᒃᑯᐊ ᖃᓂᒪᓂᐅᔪᖅ ᑕᐃᔭᐅᖃᑦᑕᖅᐳᑦ 
ᓂᕿᒥᒃ ᑐᖁᓐᓇᖅᑐᖅᑐᖅᓯᒪᓂᖅ. 

ᓴᖅᑭᒐᔪᖕᓂᖅᐹᑦ ᓂᕿᕐᓘᑎᑐᖅᓯᒪᓂᖅ ᐃᓚᖃᖅᐳᖅ ᒪᑯᓂᖓ 
ᓈᙳᖃᑦᑕᕐᓂᖅ, ᒥᕆᐊᖑᓂᖅ, ᒥᕆᐊᖃᑦᑕᕐᓂᖅ, ᐊᓇᕋᓚᖕᓂᖅ/
ᐊᕿᑦᑐᖅᓱᕐᓂᖅ, ᐊᒻᒪᓗ ᐆᓇᕐᓂᖅ. ᐊᒥᓱᓂ ᓱᕈᖅᓯᒪᔪᒥᒃ ᓂᕆᔪᕕᓃᑦ 
ᐅᖃᐅᓯᖃᑦᑕᖏᑦᑐᑦ ᓈᖑᑲᐃᓐᓇᕋᓱᒋᔭᐅᖃᑦᑕᕐᓂᖏᓐᓄᑦ.

ᐊᒥᓱᑦ ᐃᓄᐃᑦ ᒪᒥᑦᑎᐊᖃᑦᑕᕋᓗᐊᖅᓱᑎᒃ ᓂᕿᕐᓗᖕᓂᖔᖅᑐᒥᒃ ᖃᓂᒪᓂᕐᒥᒃ, 
ᐃᓚᖏᑦ ᐊᑯᓂᒧᑦ ᖃᓂᒪᓂᖃᐃᓐᓇᕈᓐᓇᖅᑐᑦ ᖃᑯᑎᒃᑯᐊᓗᒃ.

ᓂᕆᓕᕆᓂᕐᒥᒃ ᐱᐅᓯᕆᔭᐅᔪᑦ ᒥᑭᒡᓕᑎᕈᑕᐅᕙᒃᑐᑦ 
ᖁᑉᐱᕐᕈᖃᕈᓐᓇᕐᓂᖏᓐᓂᒃ ᐊᑐᖅᑕᐅᖃᑦᑕᕆᐊᖃᖅᐳᑦ ᑕᒪᐃᓐᓂᒃ 
ᓂᐅᕐᕈᑎᒃᓴᖃᖅᑐᓂ ᓂᕿᓕᕆᕝᕕᖕᓂ, ᐅᕙᒍᑦ ᑕᒪᑦᑕ ᐱᒻᒪᕆᐅᔪᒥᒃ 
ᐱᓕᕆᖃᑕᐅᔭᕆᐊᖃᖅᑐᒍᑦ ᓂᕿᓂᒃ ᐅᓗᕆᐊᓇᖅᑐᖃᖅᑎᑦᑎᑕᐃᓕᒪᓂᕐᒥᒃ 
ᐊᖏᕐᕋᒥ.



ᓂᕿᑦ ᐅᓗᕆᐊᓇᖏᓐᓂᖏᓐ

ᖃᐅᔨᒪᔭᒃᓴᐃᑦ – ᖃᓄᐃᓕᐅᕈᓐᓇᖅᐱᑦ?

ᓂᕿᓕᕆᓂᖅ
ᓴᓗᒪᓂᖅ
•	 ᐊᒡᒐᑏᑦ ᐃᕐᒦᓐᓇᖃᑦᑕᕐᓗᒋᑦ (ᐅᐊᓴᐃᓐᓇᖃᑦᑕᕐᓗᒋᑦ) 

ᐊᒻᒪᓗ ᖄᖏᑦ ᓂᕿᓕᕆᕖᑦ ᐅᐊᓴᐅᑎᒧᑦ ᐃᕐᒥᐅᑎᒧᑦ 
ᐆᓇᖅᑐᒧᓪᓗ ᐃᒪᕐᓄᑦ, ᓂᕿᓕᕆᓚᐅᖏᑎᓪᓗᑎᑦ. 
ᑕᐃᒪᐃᓕᐅᕋᔪᖕᓂᐊᖅᐳᑎᑦ ᓂᕆᒥᒃ 
ᐱᓕᕆᐊᖃᕐᓂᐊᕐᓕᕈᕕᑦ, ᐊᒻᒪᓗ ᓱᓕᒃᑲᓐᓂᖅ ᐱᔭᕇᕌᖓᕕᑦ. 
ᓴᓗᒻᒪᖅᓵᓐᓂᑦᑎᐊᖃᑦᑕᕐᓗᒋᑦ ᓵᑯᑖᑦ, ᐱᓚᒃᑐᐃᕖᑦ, 
ᓴᓇᕐᕈᑏᓪᓗ ᓴᓇᓯᒪᔪᒥᒃ ᐊᑐᕐᓗᑎᒃ ᐊᑯᓯᒪᔪᒥᒃ 
ᓴᖏᔫᓗᐊᖏᑦᑐᒥᒃ ᖃᑯᒃᓯᓕᕈᑎᒥᒃ (15-20 ᒥᓕᓖᑕᐃᑦ 
ᐅᕝᕙᓗᓐᓃᑦ ᐱᖓᓱᓂᒃ ᓯᑕᒪᓄᑦ ᐊᓘᑎᕋᓛᑦ ᖃᑯᒃᓯᓕᕈᑏᑦ 
ᐃᒪᕐᒥ ᐊᑕᐅᓯᕐᒥᒃ ᖃᑦᑕᕋᓛᕐᒥ ᓖᑕᒥᒃ, ᐅᕝᕙᓗᓐᓃᑦ 
ᓯᑕᒥᓂᒃ ᑏᑑᓂᒃ ᐃᒪᕐᒥᒃ).

•	 ᓂᕐᕆᓯᕆᑲᐅᑎᒋᖃᑦᑕᕐᓂᐊᖅᐳᑎᑦᑕᐅᖅ ᓂᕆᐊᓂᑐᐊᕌᖓᔅᓯ.

•	 ᐃᕐᕈᖃᑦᑕᕐᓗᒋᑦ ᑕᒪᕐᒥᒃ ᓂᐅᕕᐊᖑᓵᖅᑐᑦ ᓯᕐᓇᖅᑐᓪᓗ 
ᐱᕈᖅᑐᓪᓗ ᓂᒡᓕᓇᖅᑐᒥᒃ ᑯᕕᔪᒥᒃ ᓂᕆᓚᐅᖏᓐᓂᕐᓂᒃ 
ᐅᕝᕙᓗᓐᓃᑦ ᐆᒋᐊᓚᐅᖏᓐᓂᖏᓐᓂᒃ.

•	 ᓴᓗᒪᑎᖃᑦᑕᕐᓗᒋᑦ ᐃᕐᕋᕖᔭᖃᑦᑕᕐᓗᒋᑦ ᓄᓇᒥᖔᖅᑐᑦ 
ᐃᒪᕐᒥᓗᓐᓃᑦ ᓂᖀᑦ (ᐃᖃᓗᒃ, ᑐᒃᑐᑦ, ᑐᒃᑐᕙᒃ, 
ᓇᑦᑎᖅ, ᑕᒪᒃᑯᐊᒐᓚᐃᑦ) ᓯᓚᒥ ᐊᔪᕐᓇᖏᑦᑐᐊᖅᐸᑦ. 
ᑕᐃᒫᒃ ᐱᕈᕈᓐᓇᖏᓐᓂᖅᓴᐅᓂᐊᖅᑐᑦ 
ᖃᓂᒪᓕᕈᑕᐅᔪᓐᓇᖅᑐᑦ ᑕᑯᒃᓴᐅᖏᑦᑐᑦ ᐆᒪᔪᐃᑦ ᐆᒪᔫᑉ 
ᒥᖁᐊᓃᑦᑐᓐᓇᖅᑐᑦ ᐅᕝᕙᓗᓐᓃᑦ ᐃᓗᐊᓂ ᐊᒥᐊᓃᑦᑐᑦ, 
ᐊᖏᕐᕋᕐᓄᐊᖅᑕᐅᓚᐅᖏᓐᓂᖏᓐᓂ. ᓴᓗᒻᒪᖅᑕᐅᓂᖏᓐᓂ 
ᓂᖀᑦ ᓄᓇᒥᖔᖅᑐᑦ ᐃᒡᓗᕕᑦ ᐃᓗᐊᓂ, 
ᓴᓗᒻᒪᖅᓴᑦᑎᐊᖃᑦᑕᕐᓗᒋᑦ ᐊᒻᒪᓗ ᖃᑯᒃᓯᓕᖅᑎᖅᑕᐅᓯᒪᔪᒥᒃ 
ᑐᖁᑎᕐᓗᒋᑦ ᐆᒪᔪᖃᑐᐃᓐᓇᕆᐊᖃᕐᓂᖏᑦ ᓵᑯᑖᑦ, 

ᓇᑲᑎᕆᕕᑦ/ᐱᓚᒃᑐᐃᕝᕖᑦ, ᐅᓗᐃᑦ, ᐱᓚᐅᑏᓪᓗᓐᓃᑦ ᑕᒪᕐᒥᑦᑎᐊᖅ 
ᐱᔭᕇᕌᖓᕕᑦ. ᐃᒋᐅᖅᑲᑦᑎᐊᖃᑦᑕᕐᓂᐊᖅᐸᑎᑦ ᑕᒪᕐᒥᒃ ᐸᐃᐹᑦ/
ᐊᓕᓚᔪᐃᑦ/ᑐᖓᕕᒋᔭᑎᑦ ᓂᕐᑭᒧᑦ ᐊᒻᒪᓗ ᕿᓪᓚᔪᑭᐊᒃᓴᔭᐃᑦ.  

ᐊᕕᒃᓯᒪᓗᒋᑦ
•	 ᓂᕆᔭᒃᓴᐃᑦ ᓲᕐᓗ ᓂᖀᑦ ᐊᐅᖏᓪᓗ ᐃᒥᖏᓪᓗ ᐊᓯᖏᓐᓄᑦ 

ᓂᕿᓄᑦ ᐊᒃᑐᐊᑦᑕᐃᓕᓕᑦ ᑐᖁᖅᑕᐅᓯᒪᓂᖏᓐᓂ ᐊᒻᒪᓗ 
ᐱᓕᕆᐊᖑᓂᖏᓐᓂ.

•	 ᐊᕕᒃᓯᒪᓗᒋᑦ ᐱᓚᒃᑐᐃᕖᑦ ᑐᙵᕖᑦ ᓇᑲᑎᕆᕖᓪᓗᓐᓃᑦ 
ᐊᐃᐸᔪᓄᑦ ᓂᕿᓄᑦ ᐊᒻᒪᓗ ᓇᑲᑎᕆᓂᕐᒧᑦ ᐱᕈᖅᑐᓂᒃ.

ᐃᒐᓂᖅ/ᐆᑦᑎᓂᖅ
•	 ᐆᑦᑎᓂᖅ ᐃᒐᓂᒃ ᓂᕿᓂᒃ ᐃᖃᓗᖕᓂᓗ ᐊᔾᔨᒌᖏᑦᑐᓂᒃ 

ᐆᓇᕐᓂᖃᕆᐊᖃᕐᒪᑕ. ᐆᓯᒫᓂᒃᑎᓪᓗᒋᑦ, ᓂᖀᓪᓗ ᐃᖃᓗᐃᓪᓗ 
“ᐅᓗᕆᐊᓇᖅᑐᒦᑦᑎᑕᐃᓕᒪᒃᑭᑦ” − ᐊᑯᓐᓂᖏᓐᓂ 4°C−ᓂᒃ 60°C−
ᓄᑦ (ᐅᕝᕙᓗᓐᓃᑦ 40°F−ᒥᒃ 140°F−ᒧᑦ) ᐱᓕᕆᐊᕆᑲᐅᑎᒋᓗᒋᑦ 
ᐊᒻᒪᓗ ᓂᕆᔭᐅᑎᑲᐅᑎᒋᖃᑦᑕᕐᓗᒋᑦ. ᓄᖃᖓᔪᒦᑎᑕᐅᑦᑕᐃᓕᓕᑦ 
ᐅᓗᕆᐊᓇᕐᓂᕐᒥᒃ ᐆᓇᕐᓂᓕᖕᓂ, ᐱᔾᔪᑎᒋᓪᓗᒋᑦ ᖁᑉᐱᕐᕈᕋᓚᑦ 
ᐱᕈᑲᐅᑎᒋᔪᓐᓇᕐᓂᖏᑦ.

ᑎᑭᐅᒪᔪᓂᒃ ᑐᖁᖅᓯᓯᒪᓂᖅ
•	 ᓂᒡᓕᓇᖅᑐᒧᐊᑲᐅᑎᒋᖃᑦᑕᕐᓗᒋᑦ ᐅᕝᕙᓗᓐᓃᑦ ᖁᐊᖅᑎᖃᑦᑕᕐᓗᒋᑦ 

ᓂᖀᑦ ᓱᕈᕈᓐᓇᖅᑐᑦ, ᐊᒻᒪᓗ ᐆᑕᐅᕌᓂᒃᓯᒪᒧᑦ ᓂᖀᑦ ᐊᒥᐊᒃᑯᐃᓪᓗ, 
ᐃᑲᕐᕌᐃᑦ ᒪᕐᕉᒃ ᐃᓗᐊᓂ. ᐅᔾᔨᖅᑐᕐᓂᐊᖅᐳᑎᑦ ᖁᐊᖅᓰᕝᕕᐅᑉ 
ᓂᒡᓚᓱᖕᓂᖓ ᐋᖅᑭᐅᒪᓂᖓᓂᒃ ᓂᒡᓚᓱᖕᓂᕐᒥᒃ 4°C (40°F)-ᐅᒥᒃ 
ᓂᒡᓕᓇᕐᓂᖅᓴᒥᒡᓗᓐᓃᑦ, ᐊᒻᒪᓗ ᖁᐊᖃᕐᕕᒃ ᓂᒡᓕᓇᖅᑎᒋᓗᓂ  
ᐅᕙᓂ, -18°C (0°F).

•	 ᒪᑐᓯᒪᖃᑦᑕᕐᓗᒋᑦ ᓂᕿᓂᒃ ᐴᖅᓯᓯᒪᕖᑦ.

•	 ᓂᖀᑦ ᑐᖁᖅᑕᐃᓕᒪᓗᒋᑦ ᕿᓪᓚᔪᑭᐊᒃᓴᔭᓂ ᓂᐅᕕᕐᕕᖕᓂ ᐴᒃᓴᓂᒃ, 
ᐊᒃᑕᑯᓯᐅᑎᓂᒃ, ᐊᓯᖏᓂᓗᓐᓃᑦ ᓂᕿᓄᑦ ᐊᑐᒐᒃᓴᓕᐊᖑᓯᒪᖏᑦᑐᓂᒃ.



ᐊᖏᕐᕋᒥ ᖃᓄᐃᖏᓐᓂᕆᔭᐃᑦ   ᖃᓄᐃᓕᐅᕈᓐᓇᕐᓃᑦ!    ᓴᓇᖑᐊᖃᑦᑕᕐᓂᖅ ᓴᓇᐅᒐᓕᐅᖃᑦᑕᕐᓂᖅ/ᐃᕿᐊᖑᔭᐅᑎᒃᓴᐃᑦ

ᓴᓇᖑᐊᖃᑦᑕᕐᓂᖅ 
ᓴᓇᐅᒐᓕᐅᖃᑦᑕᕐᓂᖅ/
ᐃᕿᐊᖑᔭᐅᑎᒃᓴᐃᑦ
ᖃᓄᖅ ᐊᒃᑐᐃᓂᖃᕈᓐᓇᕐᒪᑕ ᖃᓄᐃᓐᓂᕐᒧᑦ?
ᓴᓇᐅᔭᒐᐃᑦ, ᐃᓕᖅᑯᓯᑐᖃᒃᑯᓪᓗ ᓴᓇᖃᑦᑕᕐᓂᖅ ᐊᒻᒪᓗ ᐃᕿᐊᖑᐃᔭᐅᑏᑦ 
ᐱᐅᔫᔪᓐᓇᕐᒪᑕ ᖃᓄᐃᖏᓐᓂᕐᒧᑦ, ᐃᖏᕐᕋᑦᑎᐊᒃᑲᓐᓂᕈᑕᐅᓲᖑᓂᖏᓐᓄᑦ 
ᑕᒪᐃᓐᓄᑦ ᑎᒥᒧᓪᓗ ᐃᓱᒪᒧᓪᓗ. ᐆᒃᑐᖃᑦᑕᖅᓱᒋᑦ ᑕᒪᒃᑯᐊ ᐊᑐᖃᑦᑕᖅᓱᒋᑦ 
ᓴᓇᖑᐊᖃᑦᑕᕈᓐᓇᕐᓂᕐᒧᑦ ᐱᐅᓯᕚᓪᓕᕈᑕᖃᑦᑕᕐᒪᑕ, ᐃᖕᒥᓄᓪᓗ 
ᓴᐃᒪᓂᖃᕐᓂᕐᒧᑦ, ᖁᕕᐊᒋᔭᖃᕐᓂᕐᒧᑦ, ᐊᓕᐊᓇᐃᒋᓂᕐᒧᑦ, ᐊᒻᒪᓗ 
ᐱᔭᕇᑦᑎᐊᕈᓐᓇᖃᑦᑕᕐᓂᕐᒧᑦ. ᐊᐃᑉᐹᒍᑦᑕᐅᖅ ᑭᓯᐊᓂ, ᐃᓚᖏᑦ  
ᓴᓇᔭᐅᕙᒃᑐᑦ ᐱᐅᔪᓐᓃᕈᑕᐅᔪᓐᓇᕐᒥᔪᑦ ᑎᒥᒧᑦ. 



ᐊᖏᕐᕋᒥ ᖃᓄᐃᖏᓐᓂᕆᔭᐃᑦ   ᖃᓄᐃᓕᐅᕈᓐᓇᕐᓃᑦ!    ᓴᓇᖑᐊᖃᑦᑕᕐᓂᖅ ᓴᓇᐅᒐᓕᐅᖃᑦᑕᕐᓂᖅ/ᐃᕿᐊᖑᔭᐅᑎᒃᓴᐃᑦ

ᖃᐅᔨᒪᔭᒃᓴᐃᑦ – ᖃᓄᐃᓕᐅᕈᓐᓇᖅᐱᑦ?

•	 ᓇᑲᑎᕆᖃᑦᑕᕐᓗᑎᑦ, ᕿᓪᓕᖅᓴᐃᖃᑦᑕᕐᓗᑎᓪᓗᓐᓃᑦ ᐊᒻᒪᓗ/	
ᐅᕝᕙᓗᓐᓃᑦ ᓴᓇᖑᐊᕐᑲᑦᑕᕐᓗᑎᑦ ᕿᔪᖕᒥᒃ, ᓇᒡᔪᒥᒃ, ᓴᐅᓂᕐᒥᒃ 
ᐊᒻᒪᓗ/ᐅᕝᕙᓗᓐᓃᑦ ᐅᒃᑯᓯᒃᓴᕐᒥᒃ ᓴᓇᖑᐊᒐᒃᓴᒥᒃ ᐅᔭᕋᖕᓂᒃ 
ᓯᓚᒥ ᐊᔪᕐᓇᖏᑐᐊᖅᐸᑦ. ᓴᓇᖑᐊᕆᐊᖃᕈᕕᑦ ᐃᒡᓘᑉ ᐃᓗᐊᓂ, 
ᐊᑐᖃᑦᑕᕐᓂᐊᖅᐳᑦ ᐊᓂᖅᓵᖅᑑᑎᒥᒃ ᑮᓇᑉᐸᑦᑎᐊᕙᖕᒥᒃ, ᐊᒻᒪᓗ 
ᐊᓄᕆᓕᐅᕈᑎᖃᑦᑎᐊᖅᑐᒦᓪᓗᑎᒃ, ᑲᑎᖓᖏᓪᓗᒋᑦ ᐊᓯᖏᑦ 
ᐃᓂᒋᔭᐅᔪᑦ, ᐳᔫᕐᕕᐅᔪᓐᓇᔮᖏᒻᒪᑕ.

• ᕿᓯᓕᕆᔨᖃᑦᑕᓗᑎᑦ, ᐊᒥᓕᕆᖃᑦᑕᕐᓗᑎᓪᓗᓐᓃᑦ, ᓯᓚᒥ 
ᐅᕝᕙᓗᓐᓃᑦ ᐊᖏᕐᕋᕆᔭᐅᖏᑦᑐᒥ.

• ᒥᖑᐊᕐᓂᐊᕌᖓᕕᑦ/ᐊᒥᐊᕆᓂᐊᕌᖓᕕᑦ 
ᐊᓯᖏᓐᓂᓗᓐᓃᑦ ᓴᓇᓯᒪᕙᒌᖅᑐᓂᒃ ᐊᑐᕐᓂᐊᕈᕕᑦ, 
ᐊᓄᕆᓕᐅᕈᑎᖃᑦᑎᐊᖅᑐᒦᖃᑦᑕᕐᓂᐊᖅᐳᑎᑦ ᐅᕝᕙᓗᓐᓃᑦ 
ᓯᓚᒦᓪᓗᑎᑦ ᐊᔪᕐᓇᖏᑐᐊᕌᖓᑦ.

• ᐊᑐᖃᑦᑕᕐᓗᑎᒃ ᕿᓂᐸᔪᒃ ᐊᓪᓚᕈᑎᓂᒃ ᐳᔪᖑᖅᑐᓂᒃ ᒥᖅᓯᕐᓂᕐᒥᒃ, 
ᓄᕕᖅᓴᐃᓂᕐᒥᒡᓗᓐᓃᑦ, ᐊᓯᖏᓐᓂᖓᖅᑐᓂᓗᓐᓃᑦ.  

ᓴᓇᖑᐊᖃᑦᑕᕐᓂᖅ ᓴᓇᐅᒐᓕᐅᖃᑦᑕᕐᓂᖅ/
ᐃᕿᐊᖑᔭᐅᑎᒃᓴᐃᑦ

ᐊᖏᕐᕋᒥ ᖃᓄᐃᖏᓐᓂᕆᔭᐃᑦ   ᖃᓄᐃᓕᐅᕈᓐᓇᕐᓃᑦ!    ᖃᐅᔨᒪᓇᓱᐊᖃᑦᑕᕐᓂᖅ ᖃᓄᐃᓕᖓᓕᕈᑕᐅᔪᓐᓇᖅᑐᓂᒃ

ᖃᐅᔨᒪᓇᓱᐊᖃᑦᑕᕐᓂᖅ 
ᖃᓄᐃᓕᖓᓕᕈᑕᐅᔪᓐᓇᖅᑐᓂᒃ
ᐃᓚᒋᓪᓗᒋᑦ ᖃᓄᐃᑦᑕᐃᓕᒪᓂᕐᒧᑦ ᐱᐅᓯᖃᕐᓂᕐᒧᑦ, ᐱᐅᔫᓇᔭᕐᒥᔪᖅ 
ᐊᖏᕐᕋᕆᔭᕐᓂᒃ ᖃᐅᔨᓴᖃᑦᑕᕈᕕᑦ ᓱᓇᑐᐃᓇᕐᓂᒃ ᐅᓗᕆᐊᕈᓐᓇᖅᑐᓂᒃ ᑎᒥᒧᑦ 
ᖃᓄᐃᖏᓐᓂᕐᒧᑦ.

ᐊᖏᕐᕋᒥ ᖃᐅᔨᓴᑲᐃᓐᓇᕐᓂᖅ ᓱᓇᑕᖃᕐᒪᖔᑦ ᐊᔪᕐᓇᖏᒻᒪᑦ. ᑕᒡᕙ ᐅᑯᐊ 
ᐊᑖᓃᑦᑐᑦ ᐃᓕᖕᓂᒃ ᐱᓇᒍᓐᓇᕐᒥᔭᑎᑦ ᐊᒥᓲᖏᑦᑐᓂ ᐃᑲᕐᕋᓂᒃ ᐃᓂᕈᓐᓇᖅᑐᑦ. 
ᐃᑲᔪᕐᓂᖃᕐᓂᐊᖅᑐᖅ ᐊᖏᕐᕋᕐᓄᑦ ᐅᓗᕆᐊᓇᖏᓐᓂᖅᓴᐅᓕᕐᓂᕐᒧᑦ ᐊᒻᒪᓗ 
ᖃᓄᐃᓐᓇᖏᓐᓂᖅᓴᐅᓕᕐᓂᕐᒧᑦ.

ᐸᓴᒋᒍᕕᐅᒃ, ᖃᐅᔨᒋᐊᖃᑦᑕᕈᒃ!
ᓱᓇᑐᐃᓐᓇᖅ ᓈᒻᒪᖏᑦᑐᔮᖅᐸᑦ, ᖃᐅᔨᒋᐊᑦᑎᐊᖃᑦᑕᕐᓗᒍ. ᖃᐅᔨᒪᑦᑎᐊᓕᕈᕕᐅᒃ, 
ᐃᓱᒪᓕᐅᑦᑎᐊᕈᓐᓇᕐᓂᖅᓴᐅᓂᐊᖅᑐᑎᑦ ᖃᓄᐃᓕᐅᕈᓐᓇᕐᓂᖅ 
ᐅᓗᕆᐊᓇᖅᑐᓂᒃ, ᐊᒻᒪᓗ ᓴᐳᓐᓂᐊᕐᓗᒋᑦ ᑕᒪᕐᒥᒃ ᖃᓄᐃᖏᓐᓂᕆᔭᐃᑦ 
ᐃᓚᕕᓪᓗ ᖃᓄᐃᖏᓐᓂᖏᑦ.



	 ᐊᖏᕐᕋᕆᔭᐃᑦ ᐊᒻᒪᓗ ᓄᓇᒃᑰᕈᑏᑦ 
ᐳᔪᖃᖅᑎᑦᑕᐃᓕᒪᑦᑎᐊᕐᓗᒍ ᐊᔪᕐᓇᖏᓂᓕᒫᖅ.

 ᖃᐅᔨᓴᖃᑦᑕᕐᓗᑎᑦ ᐅᖁᖕᒥᒃ ᑕᑯᒃᓴᐅᔪᒥᒃ, ᐱᓗᐊᖅᑐᒥᒃ 
ᕿᓂᐸᖃᑦᑕᖅᑐᓂ ᖃᐅᓯᕐᓂᐅᕙᒃᑐᓂ ᓲᕐᓗ ᐊᓇᕐᕕᖕᒥ.

 ᓴᓗᒻᒪᖅᓴᖃᑦᑕᕐᓗᒋᑦ ᒥᑭᔫᑎᐅᓂᖏᑦ ᐅᖅᑯᐃᑦ, 
ᐃᑲᔪᖅᑕᐅᓗᑎᒡᓗ ᐊᖏᔫᑎᓄᑦ.

	 ᐲᔭᖃᑦᑕᕐᓗᒋᑦ ᐊᑐᔾᔮᕈᓐᓂᖅᑐᑦ ᓴᓇᔭᐅᓯᒪᔪᑦ (ᓲᕐᓗ ᒥᖑᐊᑦ/
ᐊᒥᐊᑦ, ᖁᓪᓕᖅᓯᐅᑏᑦ ᓱᐳᔫᖅᓯᐅᑏᑦ (ᑭᐅᕈᓰᓐ) ᐅᖅᓱᐊᓗᐃᑦ, 
ᐊᓯᖏᓪᓗ) ᑐᖁᖅᑕᐅᓯᒪᔪᑦ ᐃᒡᓘᑉ ᐃᓗᐊᓂ

	 ᑯᑐᒃᑐᑦ ᐋᖅᑭᖃᒃᑕᕐᓗᒋ ᓴᓗᒻᒪᖅᓴᖃᑦᑕᕐᓗᒋᓪᓗ ᑯᑐᒃᕕᐅᓯᒪᔪᑦ 
ᐊᒻᒪᓗ ᐃᒪᕐᒧᑦ ᐃᓕᑕᐅᓯᒪᔪᑦ.

	 ᐃᑯᒪᑎᖃᑦᑕᕐᓗᒋᑦ ᐊᓄᕆᓕᐅᕈᑏᑦ ᓯᓚᒧᑦ ᐊᓄᕆᔪᑦ 
ᐅᕝᕙᓗᓐᓃᑦ ᒪᑐᐃᖓᑎᖃᑦᑕᕐᓗᒋᑦ ᐃᒐᓛᑦ, ᓯᓚᑦᑎᐊᕙᐅᒑᖓᑦ, 
ᐅᕕᓂᖕᓂᐊᕐᓂᕐᒥ ᐅᕝᕙᓗᓐᓃᑦ ᐃᒪᕐᒥᒃ ᖃᓛᖅᑎᑦᑎᓂᕐᒥᒃ 
ᑭᐊᒃᓴᐅᑎᒥ.

	 ᐸᓂᖅᓯᖃᑦᑕᕐᓗᒋᑦ ᐊᓐᓄᕌᑦ ᐸᓂᖅᓰᕕᖕᒥ ᓯᓚᒧᑦ 
ᐊᓄᕆᓕᐅᖅᑐᒧᑦ.

	 ᐊᓕᖅᑎᕆᖃᑦᑕᕐᓗᑎᒃ ᐃᒡᓗᒥᒃ ᓴᓃᓐᓇᐅᓂᐊᖏᒻᒪᑦ ᐊᒻᒪᓗ 
ᒥᓪᓗᐊᖃᑦᑕᕐᓗᒋᑦ ᓴᓂᓖᑦ ᓇᑎᒃᓴᔭᐃᑦ.

	 ᐊᒃᑕᖃᑦᑕᕐᓗᒋᑦ ᑕᒪᕐᒥᒃ ᐱᑐᖃᐅᓕᖅᑐᑦ, ᐊᑐᖅᑕᐅᔪᓐᓃᖅᑐᑦ, 
ᐊᑐᖅᑕᐅᓯᒪᖏᑦᑐᓪᓗᓐᓃᑦ ᓴᓇᓯᒪᔪᑦ ᐃᓚᒃᓴᔭᐃᑦ, ᒥᖑᐊᕕᑦ/
ᐊᒥᐊᕕᓂᑦ, ᖁᑉᐱᕈᖅᓯᐅᑏᑦ, ᑕᒪᒃᑯᐊᒐᓚᐃᑦ.

	 ᓴᓗᒻᒪᖅᓴᐅᑎᓄᑦ ᓴᓇᔭᐅᓯᒪᔪᑦ ᑕᑯᒃᓴᐅᖏᑦᑐᒦᖃᑦᑕᕐᓗᒋᑦ 
ᑎᒍᔪᓐᓇᖏᑕᖏᓐᓂᓗ ᓱᕈᓯᑦ.

	 ᐳᔪᕐᓗᖕᒥᒃ ᑐᖁᓐᓇᖅᑐᓕᖕᒥᒃ ᖃᐅᔨᓴᐅᑎᑖᖅᓯᒪᓗᑎᒃ 
ᓇᓗᓇᐃᒃᑯᑦᑎᖅᑕᐅᓯᒪᔪᒥᒃ ᑲᓇᑕᒥ ᒪᓕᒐᕐᓄᑦ 
ᑲᑐᔾᔨᖃᑎᒌᖕᓄᑦ (CSA−ᑯᓐᓄᑦ), ᐊᒻᒪᓗ 
ᐳᔫᖅᑐᒥᒃ ᖃᐅᔨᓴᕈᑎᒥᒃ ᑕᒪᐃᓐᓂᒃ ᐊᖏᕐᕋᔅᓯᓂ 
ᐃᓂᒋᔭᕆᐊᖃᖅᑕᖏᓐᓃᓪᓗᑎᒃ.

ᖃᓄᐃᓕᐅᕆᐅᕐᓃᑦ
ᐃᒡᓘᑉ ᐃᓗᐊᓂ ᐊᓂᖅᓵᖅᑐᖅᑕᐅᕙᒃᑐᖅ

ᐱᕐᕙᓪᓛᓗᐊᕐᓂᖅ
	 ᐅᔾᔨᖅᑐᑦᑎᐊᖃᑦᑕᕐᓗᑎᑦ ᖃᓄᑎᒋ ᐱᕐᕙᓪᓛᓗᐊᖅᑐᓂᒃ 
ᐊᑐᕐᓂᕐᓂᒃ, ᓲᕐᓗ ᑐᓴᕐᓂᖃᑦᑕᕐᓂᖅ ᓂᐱᖅᑯᖅᑐᔪᒥᒃ.

	 ᓯᐅᖕᒥᐅᑕᓂᒃ ᐊᑐᖃᑦᑕᕐᓗᑎᒃ 
ᐱᕐᕙᓪᓛᔪᒻᒪᕆᐊᓗᖕᒦᓐᓂᐊᕈᕕᑦ.

ᖃᐅᔨᒪᓇᓱᐊᖃᑦᑕᕐᓂᖅ 
ᖃᓄᐃᓕᖓᓕᕈᑕᐅᔪᓐᓇᖅᑐᓂᒃ

ᐊᖏᕐᕋᒥ ᖃᓄᐃᖏᓐᓂᕆᔭᐃᑦ   ᖃᓄᐃᓕᐅᕈᓐᓇᕐᓃᑦ!    ᖃᐅᔨᒪᓇᓱᐊᖃᑦᑕᕐᓂᖅ ᖃᓄᐃᓕᖓᓕᕈᑕᐅᔪᓐᓇᖅᑐᓂᒃ

ᐃᒥᒐᒃᓴᖅ ᐃᒪᖅ
	 ᐊᑐᖃᑦᑕᕐᓗᑎᑦ ᓂᒡᓕᓇᖅᑐᒥᒃ ᑭᓯᐊᓂ ᑯᕕᔪᒃ 
ᐃᒥᕐᓂᐊᖅᑕᕐᓂᒃ, ᓂᕿᓕᐅᕈᑎᒋᓂᐊᖅᑕᕐᓄᑦ ᐊᒻᒪᓗ 
ᐊᒫᒪᐅᑎᓕᕐᓂᕐᒧᑦ.

	 ᓴᓗᒻᒪᖅᓴᖃᑦᑕᕐᓗᒍ ᐃᒪᕐᒧᑦ ᖃᑦᑕᐅᔭᕐᔪᐊᑦ ᐊᕐᕋᒍᑕᒫᖅ 
ᐊᑕᐅᓯᕐᓗᒍ.

	 ᒪᓕᖃᑦᑕᕐᓗᒋᑦ ᓄᓇᓕᖕᓂ ᐃᒪᕐᒥᒃ ᐅᖃᐅᔾᔨᒋᐊᖅᓯᒪᔾᔪᑎᖏᑦ.

ᓂᖀᑦ ᐅᓗᕆᐊᓇᖅᑐᖃᖏᓐᓂᖏᑦ
	 ᐊᒡᒐᑎᑦ ᐃᕐᒥᖃᑦᑕᕐᓗᒋᑦ/ᐅᐊᓴᖃᑦᑕᕐᓗᒋᑦ, 
ᐃᕐᒥᖃᑦᑕᕐᓗᒋᓪᓗ ᓂᕿᓕᕆᕖᑦ ᓵᑯᑖᑦ ᖄᖏᑦ, ᓂᕐᕆᑏᓪᓗ, 
ᐊᒻᒪᓗ ᓂᕿᓕᕆᔾᔪᑎ ᓯᕗᓂᐊᒍᑦ ᑭᖑᓂᐊᒍᓪᓗ 
ᓂᕿᓕᕆᓚᖓᑎᓪᓗᑎᑦ.

	 ᖁᐊᖅᓯᕝᕕᖕᒧᐊᑲᐅᑎᒋᖃᑦᑕᕐᓗᒋᑦ ᐅᕝᕙᓗᓐᓃᑦ 
ᖁᐊᖅᑎᑲᐅᑎᒋᖃᑦᑕᕐᓗᒋᑦ ᓂᖀᑦ ᓱᕈᕈᓐᓇᖅᑐᑦ, 
ᐊᒻᒪᓗ ᐆᓯᒪᓕᖅᑐᑦ ᓂᖀᑦ ᐃᓗᐊᓂ ᒪᕐᕈᒃ ᐃᑲᕐᕌᒃ 
ᐱᔭᕆᖅᓯᒪᓕᖅᑎᓪᓗᒋᑦ.

ᓴᓇᖑᐊᖃᑦᑕᕐᓂᖅᓂ/ᓴᓇᐅᔭᖃᑦᑕᕐᓂᖅ ᐃᓕᖅᑯᓯᑐᖃᕐᒥᓂᒍᑦ ᐊᒻᒪᓗ ᐃᕿᐊᖑᐃᔭᐅᑏᑦ
	 ᒪᑐᐃᖓᑎᖃᑦᑕᕐᓗᒋᑦ ᐃᒐᓛᑦ ᒥᖑᐃᕐᓂᕐᒥᒃ/ᐊᒥᐊᕆᓂᕐᒥᒃ, 
ᕿᓪᓕᖅᓴᐃᓂᕐᒥᒃ, ᓂᐱᐅᓯᖅᑐᐃᓂᕐᒥᒡᓗᓐᓃᑦ (ᑯᕕᔪᒥᒃ).

	 ᓴᓇᖑᐊᑦᑕᕐᓗᑎᑦ ᒪᓂᖃᒃᓴᐃᖃᑦᑕᕐᓗᑎᓪᓗ ᕿᔪᖕᒥᒃ, 
ᓇᒡᔪᒥᒃ, ᓴᐅᓂᕐᒥᒃ, ᐅᒃᑯᒃᓯᓴᒥᒃ, ᓴᓇᖑᐊᒐᒃᓴᓂ 
ᐅᔭᕋᖕᓂᒃ ᓯᓚᒥ, ᐊᔪᕐᓇᖏᑦᑕᕌᖓᑦ, ᐊᒻᒪᓗ/ᐅᕝᕙᓗᓐᓃᑦ 
ᐊᓂᖅᓵᖅᑑᑎᑦᑎᐊᕙᖕᒥᒃ ᑮᓇᑉᐸᒃᓯᒪᖃᑦᑕᕐᓗᑎᑦ.



ᑐᑭᓯᓂᐊᕐᕕᐅᓯᒪᔪᑦ
ᑕᑯᓂᐊᖃᑦᑕᕐᓗᒋᑦ ᐅᑯᐊ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕖᑦ ᖃᐅᔨᔪᒪᒍᕕᑦ ᐊᒥᓱᒐᓴᖕᓂᒃ ᑎᒥᒧᑦ 
ᖃᓄᐃᖏᓐᓂᕐᒧᓪᓗ ᐅᓗᕆᐊᓇᕈᓐᓇᖅᑐᑦ, ᐅᖃᐅᓯᐅᓯᒪᔪᑦ ᑖᒃᑯᓇᓂ ᓇᓗᓇᐃᒃᑯᑕᕐᓂ:

•	 Health	Canada’s	Mould & Your Health	–	ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ, ᐅᖁᐃᑦ ᖃᓄᐃᓐᓃᓪᓗ – 
ᐅᖃᓕᒫᒐᕋᓛᑦ ᑕᕐᕆᔭᐅᑏᓪᓗ ᐅᖅᑯᖕᒥᒃ ᐅᖃᐅᓯᖃᖅᑐᑦ, ᐃᓚᖃᖅᓱᑎᒃ ᐋᓐᓂᐊᓕᕈᑕᐅᔪᓐᓇᕐᓂᖏᑦ, 
ᐋᓐᓂᐊᓕᖅᑕᐃᓕᒪᔾᔪᑕᐅᔪᓐᓇᕐᓂᖏᑦ ᐊᒻᒪᓗ ᓴᓗᒻᒪᖅᓴᖅᑕᐅᓂᖏᓐᓂᒃ: www.hc-sc.gc.ca/mould		

•	 Health	Canada’s	It’s Your Health	– ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ ᖃᓄᐃᓐᓂᕆᒐᕕᐅᒃ - ᐅᖃᓕᒫᒐᕋᓛᑦ 
ᐊᒥᓱᓂᒃ ᐱᔾᔪᑎᖃᖅᑐᑦ ᐋᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᐅᓗᕆᐊᓇᖅᑐᓕᕆᓂᕐᒥᒃ ᐃᓱᒪᓘᑕᐅᔪᓂᒃ:  
www.hc-sc.gc.ca/hl-vs/iyh-vsv/index-eng.php		

•	 Health	Canada’s	Consumer Product Safety	–	Advisories,	Warnings,	and	Recalls:	ᐋᓐᓂᐊᖅᑐᓕᕆᔨᒃᑯᑦ 
ᑲᓇᑕᒥ ᓂᐅᕕᐊᒃᓴᓕᐊᖑᓯᒪᔪᑦ ᐅᓗᕆᐊᓇᕈᓐᓇᕐᓂᖏᑦ − ᐅᖃᐅᔾᔨᒋᐊᕈᑏᑦ, ᐅᔾᔨᖅᑐᖅᑕᐅᖁᔨᔾᔪᑏᑦ, ᐊᒻᒪᓗ 
ᐅᑎᖅᑎᑕᐅᖁᔭᐅᔪᑦ:	www.health.gc.ca/consumer		

•	 Canadian	Partnership	for	Consumer	Food	Safety	Education	–	Be Food Safe:	
www.befoodsafe.ca  ᑲᓇᑕᒥ ᐃᓚᒌᒃᓱᖅᑐᑦ ᓂᐅᕐᕈᑎᒃᓴᐅᓂᖏᓐᓄᑦ ᓂᖀᑦ ᐅᓗᕆᐊᓇᕆᐊᖃᖏᓐᓂᖏᓐᓄᑦ 
ᐃᓕᓐᓂᐊᖅᑎᑦᑎᔾᔪᑏᑦ − ᓂᕿᑎᑦ ᐅᓗᕆᐊᓇᖅᑎᑦᑕᐃᓕᒪᓗᒋᑦ: (ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ, ᐃᓄᓕᒫᓂᒃ 
ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ, ᑲᓇᑕᒥ ᓂᕿᓂᒃ ᖃᐅᔨᓴᕐᕕᓕᕆᔨᒃᑯᑦ ᑎᒥᖁᑎᖓᑦ, ᐊᒻᒪᓗ ᓂᕿᒃᓴᓂᒃ 
ᐱᕈᖅᓯᐊᒃᓴᓕᕆᔨᓪᓗ ᐊᒻᒪᓗ ᐱᕈᖅᑐᓂᒃ−ᓂᕿᒃᓴᐃᑦ ᑲᓇᑕᒥ ᐃᓚᒌᒃᑐᐃᓐᓇᐅᕗᑦ)

•	 Canada	Mortgage	and	Housing	Corporation	(CMHC)	–	Maintaining a home:	
ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ - ᐊᖏᕋᒥᒃ ᐋᕿᐅᒪᑎᑦᑎᑦᑎᐊᕐᓂᖅ: www.cmhc.ca/en/co/maho

•	 Canada	Mortgage	and	Housing	Corporation	(CMHC)	–	Indoor Air Quality Program:	
ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ − ᐃᒡᓗᕐᔪᐊᑦ ᐃᓗᐊᓂ ᐊᓂᖅᓵᖅᑐᖅᑕᐅᔪᖅ ᐱᐅᔫᓂᖓᓄᑦ ᐊᑐᒐᒃᓴᐃᑦ:	
www.iaq-qai.com	



ᖃᐅᔨᕚᓪᓕᕈᒪᒍᕕᑦ ᐊᕙᑎᒥᒃ ᖃᓄᐃᑎᑦᑎᑕᐃᓕᒪᓂᕐᒧᑦ 
ᐃᓱᒪᓘᑕᐅᔪᓂᒃ ᐊᒻᒪᓗ ᖃᓄᖅ ᖃᐅᔨᒃᑲᓐᓂᕈᓐᓇᕐᒪᖓᖅᐱᑦ 
ᐊᓯᔾᔨᖅᓯᓂᕐᒧᑦ ᐊᖏᕐᕋᕆᔭᕐᓂᒃ, ᑕᑯᓂᐊᕐᓂᐊᖅᐸᐃᑦ ᓄᓇᔅᓯᓐᓂ 
ᐋᓐᓂᐊᕐᕕᒃ ᐅᕝᕙᓗᓐᓃᑦ ᐅᕗᖓ ᑕᑯᓂᐊᕐᓗᑎᒃ ᓇᕿᓪᓗᒍ: 		
www.healthycanadians.gc.ca/environment

